
 Монгол Улсын Их Хурлын 2017 оны намрын ээлжит чуулганы 

             Эдийн засгийн байнгын хорооны 2018 оны 01 дүгээр сарын 
10-ны өдөр /Лхагва гараг/-ийн хуралдааны 
гар тэмдэглэл
Эдийн засгийн байнгын хорооны дарга Д.Дамба-Очир ирц, хэлэлцэх асуудлын дарааллыг танилцуулж, хуралдааныг даргалав.


Хуралдаанд ирвэл зохих 19 гишүүнээс 11 гишүүн ирж, 57.9 хувийн ирцтэйгээр хуралдаан 09 цаг 54 минутад Төрийн ордны  “Их эзэн Чингис хаан” танхимд эхлэв. 


Чөлөөтэй: Ж.Бат-Эрдэнэ, Ж.Ганбаатар, Я.Содбаатар, Д.Эрдэнэбат;


Эмнэлгийн чөлөөтэй: Б.Дэлгэрсайхан, Л.Энх-Амгалан. 
Нэг. Төв банк /Монголбанк/-ны тухай хуульд нэмэлт, өөрчлөлт оруулах тухай хуулийн төсөл болон хамт өргөн мэдүүлсэн бусад хуулийн төсөл /Улсын Их Хурлын гишүүн Ө.Энхтүвшин нарын 10 гишүүн 2017.11.17-ны өдөр өргөн мэдүүлсэн, эцсийн хэлэлцүүлэг/
Хэлэлцэж буй асуудалтай холбогдуулан Монголбанкны Ерөнхийлөгч Н.Баяртсайхан, Монголбанкны Тэргүүн дэд ерөнхийлөгч О.Эрдэмбилэг, мөн банкны дэд ерөнхийлөгч Б.Лхагвасүрэн, Хууль, эрх зүйн газрын захирал Б.Ганбат, мэргэжилтэн М.Нинжбадгар, тус газрын Хууль, эрх зүйн хэлтсийн захирал Б.Эрдэнэхуяг нар оролцов. 
Хуралдаанд Эдийн засгийн байнгын хорооны ажлын албаны ахлах зөвлөх Ж.Батсайхан, зөвлөх С.Энхцэцэг, референт Г.Баярмаа нар байлцав.
Эцсийн хэлэлцүүлэгт бэлтгэсэн талаар ажлын хэсгийн танилцуулгыг ажлын хэсгийн ахлагч, Улсын Их Хурлын гишүүн Б.Баттөмөр танилцуулав.
Танилцуулгатай холбогдуулан Улсын Их Хурлын гишүүн С.Чинзориг, Б.Ундармаа, З.Нарантуяа, Т.Аюурсайхан, Д.Дамба-Очир нарын тавьсан асуултад ажлын хэсгийн ахлагч, Улсын Их Хурлын гишүүн Б.Баттөмөр, Монголбанкны Хууль, эрх зүйн газрын захирал Б.Ганбат нар хариулж, тайлбар хийв. 
Улсын Их Хурлын гишүүн Б.Жавхлан үг хэлэв.

           Д.Дамба-Очир: - 1.Төслийн 1 дүгээр зүйлийн 3 дахь заалтын “хэрэгжүүлнэ.” гэсний өмнө “энэ хуулийн 11 дүгээр зүйлийн 1 дэх хэсэгт заасан хэрэгслийг ашиглан” гэж нэмэх гэсэн саналыг дэмжье гэсэн санал хураалт явуулъя.

Зөвшөөрсөн:           11

Татгалзсан:               1

Бүгд:                        12
91.7 хувийн саналаар дэмжигдлээ.
          2.Төслийн 1 дүгээр зүйлийн 6 дахь заалтыг өөрчлөн найруулах зарчмын зөрүүтэй саналын “Монголбанкны Ерөнхийлөгч нэр дэвшүүлж,” гэснийг “Улсын Их Хурлын Эдийн засгийн байнгын хороо нэр дэвшүүлж” гэж өөрчлөн, “4/сүүлийн таван жилд улс төрийн албан тушаал хашиж байгаагүй” гэснийг хасах гэсэн саналыг дэмжье гэсэн санал хураалт явуулъя.

Зөвшөөрсөн:           11

Татгалзсан:               1

Бүгд:                        12

91.7 хувийн саналаар дэмжигдлээ.
           3.Төслийн 1 дүгээр зүйлийн 9 дэх заалтын “6.Засгийн газраас Монголбанкинд зөвлөмж, чиглэл өгөхийг хориглоно.” гэснийг “6.Засгийн газраас аливаа хэлбэрээр Монголбанкинд чиглэл өгөх, хуульд зааснаас бусад асуудлаар гэрээ хэлцэл байгуулахыг хориглоно.” гэж өөрчлөн найруулах гэсэн саналыг дэмжье гэсэн санал хураалт явуулъя.

Зөвшөөрсөн:           11

Татгалзсан:               1

Бүгд:                        12

91.7 хувийн саналаар дэмжигдлээ.

Дээрх саналтай холбогдуулан Улсын Их Хурлын гишүүн Б.Жавхлангийн тавьсан асуултад ажлын хэсгийн ахлагч, Улсын Их Хурлын гишүүн Б.Баттөмөр хариулж, тайлбар хийв.


Улсын Их Хурлын гишүүн Т.Аюурсайхан санал хэлэв. 
           4.Төслийн 3 дугаар зүйлийн 4 дэх заалтыг хасах гэсэн саналыг дэмжье гэсэн санал хураалт явуулъя.

Зөвшөөрсөн:           10

Татгалзсан:               3

Бүгд:                        13

76.9 хувийн саналаар дэмжигдлээ.
Дээрх саналтай холбогдуулан Улсын Их Хурлын гишүүн Б.Жавхлан, Б.Баттөмөр, Д.Дамба-Очир нар санал хэлэв.

5.Төслийн 3 дугаар зүйлийн 14 дэх заалтыг доор дурдсанаар өөрчлөн найруулах:

“14/26 дугаар зүйлийн 5 дахь хэсэг:

           5.Монголбанкны Ерөнхийлөгч, Тэргүүн дэд ерөнхийлөгч, дэд ерөнхийлөгч нарын цалингийн хэмжээг тогтоох итгэлцүүрийг Улсын Их Хурал батална” гэсэн саналыг дэмжье гэсэн санал хураалт явуулъя.

Зөвшөөрсөн:           12

Татгалзсан:               1

Бүгд:                        13

92.3 хувийн саналаар дэмжигдлээ.
Дээрх саналтай холбогдуулан Улсын Их Хурлын гишүүн С.Чинзориг санал хэлэв.
Байнгын хорооноос гарах танилцуулгыг Улсын Их Хурлын гишүүн Б.Баттөмөр Улсын Их Хурлын чуулганы нэгдсэн хуралдаанд танилцуулахаар тогтов.
Уг асуудлыг 10 цаг 56 минутад хэлэлцэж дуусав.
Хоёр. ”Төв банкны тухай хуульд нэмэлт, өөрчлөлт оруулах тухай хуулийг хэрэгжүүлэх зарим арга хэмжээний тухай” Улсын Их Хурлын тогтоолын төсөл /анхны хэлэлцүүлэг/
Хэлэлцэж буй асуудалтай холбогдуулан Монголбанкны Ерөнхийлөгч Н.Баяртсайхан, Монголбанкны Тэргүүн дэд ерөнхийлөгч О.Эрдэмбилэг, мөн банкны дэд ерөнхийлөгч Б.Лхагвасүрэн, Хууль, эрх зүйн газрын захирал Б.Ганбат, мэргэжилтэн М.Нинжбадгар, тус газрын Хууль, эрх зүйн хэлтсийн захирал Б.Эрдэнэхуяг нар оролцов. 
Хуралдаанд Эдийн засгийн байнгын хорооны ажлын албаны ахлах зөвлөх Ж.Батсайхан, зөвлөх С.Энхцэцэг, референт Г.Баярмаа нар байлцав.
Тогтоолын төслийн талаархи танилцуулгыг Улсын Их Хурлын гишүүн Б.Баттөмөр танилцуулав.

Танилцуулгатай холбогдуулан Улсын Их Хурлын гишүүн С.Чинзоригийн тавьсан асуултад ажлын хэсгийн ахлагч, Улсын Их Хурлын гишүүн Б.Баттөмөр хариулж, тайлбар хийв.
Улсын Их Хурлын гишүүн Т.Аюурсайхан санал хэлэв.

Д.Дамба-Очир: -”Төв банкны тухай хуульд нэмэлт, өөрчлөлт оруулах тухай хуулийг хэрэгжүүлэх зарим арга хэмжээний тухай” Улсын Их Хурлын тогтоолын төслийг дэмжье гэсэн санал хураалт явуулъя.

Зөвшөөрсөн:            12

Татгалзсан:                1

Бүгд:                         13

92.3 хувийн саналаар дэмжигдлээ.
”Төв банкны тухай хуульд нэмэлт, өөрчлөлт оруулах тухай хуулийг хэрэгжүүлэх зарим арга хэмжээний тухай” Улсын Их Хурлын тогтоолын төслийг анхны хэлэлцүүлгээр нь баталъя гэсэн санал хураалт явуулъя.

Зөвшөөрсөн:            12

Татгалзсан:                1

Бүгд:                         13

92.3 хувийн саналаар дэмжигдлээ.
Байнгын хорооноос гарах санал, дүгнэлтийг Улсын Их Хурлын гишүүн Б.Баттөмөр Улсын Их Хурлын чуулганы нэгдсэн хуралдаанд танилцуулахаар тогтов.
Уг асуудлыг 11 цаг 06 минутад хэлэлцэж дуусав.
Гурав. Үндэсний статистикийн хорооны зөвлөлийн бүрэлдэхүүнийг шинэчлэн батлах тухай Улсын Их Хурлын тогтоолын төсөл
Хэлэлцэж буй асуудалтай холбогдуулан Үндэсний статистикийн хорооны дарга А.Ариунзаяа оролцов.
Хуралдаанд Эдийн засгийн байнгын хорооны ажлын албаны ахлах зөвлөх Ж.Батсайхан, зөвлөх С.Энхцэцэг нар байлцав.
Тогтоолын төслийн талаархи танилцуулгыг Улсын Их Хурлын гишүүн Д.Дамба-Очир, Хөдөлмөр, нийгмийн хамгааллын сайд С.Чинзориг нар танилцуулав.

Танилцуулгатай холбогдуулан Улсын Их Хурлын гишүүн Б.Жавхлан, Т.Аюурсайхан нарын тавьсан асуултад Үндэсний статистикийн хорооны дарга А.Ариунзаяа хариулж, тайлбар хийв.
Улсын Их Хурлын гишүүн Б.Жавхлан, Б.Баттөмөр нар санал хэлэв. 
Улсын Их Хурлын гишүүн Б.Жавхлан уг асуудлыг хойшлуулах горимын санал гаргав.
Д.Дамба-Очир: - Улсын Их Хурлын гишүүн Б.Жавхлангийн гаргасан горимын саналыг дэмжье гэсэн санал хураалт явуулъя.

Зөвшөөрсөн:              8

Татгалзсан:                5

Бүгд:                         13

61.5 хувийн саналаар горимын санал дэмжигдлээ.
Уг асуудлыг 11 цаг 23 минутад хэлэлцэж дуусав.
Дөрөв. Ажлын хэсэг байгуулах тухай
Хуралдаанд Эдийн засгийн байнгын хорооны ажлын албаны ахлах зөвлөх Ж.Батсайхан байв.
Ажлын хэсэг байгуулахтай холбогдуулан Улсын Их Хурлын гишүүн Х.Болорчулуун санал хэлэв.

Ажлын хэсгийн ахлагчаар томилогдсон Улсын Их Хурлын гишүүн Б.Жавхлан Дэлхийн улс орнуудын эдийн засгийн харилцаанд шинээр нэвтэрч байгаа Блокчэйн технологид суурилсан крипто валют хиймэл оюун ухааны талаар Засгийн газарт чиглэл өгөх шийдвэрийн төсөл боловсруулах ажлын хэсгийг байгуулах асуудлыг түр хойшлуулах горимын санал гаргав.
Д.Дамба-Очир: - Улсын Их Хурлын гишүүн Б.Жавхлангийн гаргасан горимын саналыг дэмжье гэсэн санал хураалт явуулъя.

Зөвшөөрсөн:              9

Татгалзсан:                4

Бүгд:                         13

69.2 хувийн саналаар дэмжигдлээ.

Хуралдаан 1 цаг 34 минут үргэлжилж, 19 гишүүнээс 13 гишүүн ирж, 68.4 хувийн ирцтэйгээр 11  цаг 28 минутад өндөрлөв.

Тэмдэглэлтэй танилцсан:


ЭДИЙН ЗАСГИЙН БАЙНГЫН


ХОРООНЫ ДАРГА Д.ДАМБА-ОЧИР

Тэмдэглэл хөтөлсөн: 

ПРОТОКОЛЫН АЛБАНЫ                                            

ШИНЖЭЭЧ М.НОМИНДУЛАМ
МОНГОЛ УЛСЫН ИХ ХУРЛЫН 2017 ОНЫ НАМРЫН ЭЭЛЖИТ ЧУУЛГАНЫ ЭДИЙН ЗАСГИЙН БАЙНГЫН ХОРООНЫ 2018 ОНЫ 01 ДҮГЭЭР САРЫН 10-НЫ 
ӨДӨР /ЛХАГВА ГАРАГ/-ИЙН ХУРАЛДААНЫ 
ДЭЛГЭРЭНГҮЙ ТЭМДЭГЛЭЛ
Д.Дамба-Очир: - Гишүүдийнхээ энэ өдрийн амар амгаланг айлтгая. Ирц 52.6 хувьтай байна. Өнөөдрийн Эдийн засгийн байнгын хорооны хуралдааныг эхлүүлье. Эдийн засгийн байнгын хорооны өнөөдрийн хуралдаанд 4 асуудал хэлэлцэнэ. 
1.Төв банк /Монголбанк/-ны тухай хуульд нэмэлт, өөрчлөлт оруулах тухай хуулийн төсөл болон холбогдох бусад хуулийн төслүүд эцсийн хэлэлцүүлгийг хийнэ. 
2.”Төв банкны тухай хуульд нэмэлт, өөрчлөлт оруулах тухай хуулийг хэрэгжүүлэх зарим арга хэмжээний тухай” Улсын Их Хурлын тогтоолын төслийн анхны хэлэлцүүлгийг явуулна. 

3.Үндэсний статистикийн хорооны зөвлөлийн бүрэлдэхүүнийг шинэчлэн батлах тухай Улсын Их Хурлын тогтоолын төслийг хэлэлцэнэ.

4.Ажлын хэсэг байгуулах байгаа. 

Ингээд 4 асуудал байна. Хэлэлцэх асуудалтай холбогдуулж асуулттай гишүүд байна уу? Байвал нэрээ өгье. Алга байна. Асуудлаа хэлэлцээд явъя.

Нэг. Төв банк /Монголбанк/-ны тухай хуульд нэмэлт, өөрчлөлт оруулах тухай хуулийн төсөл болон хамт өргөн мэдүүлсэн бусад хуулийн төсөл /Улсын Их Хурлын гишүүн Ө.Энхтүвшин нарын 10 гишүүн 2017.11.17-ны өдөр өргөн мэдүүлсэн, эцсийн хэлэлцүүлэг/
Эцсийн хэлэлцүүлэгт бэлтгэсэн талаар ажлын хэсгийн танилцуулгыг сонсоно. Улсын Их Хурлын гишүүн, ажлын хэсгийн ахлагч Баттөмөр танилцуулна. Баттөмөр гишүүнийг урьж байна. 
Б.Баттөмөр: - Байнгын хорооны дарга эрхэм гишүүд ээ,

Төв банкны тухай хуульд нэмэлт, өөрчлөлт оруулах тухай хуулийн төсөл түүнтэй хамт өргөн мэдүүлсэн бусад хуулийн төслүүдийн анхны хэлэлцүүлгийг 2018 оны 01 дүгээр сарын 04-ний өдөр Улсын Их Хурлын нэгдсэн чуулган хийж, төслийг эцсийн хэлэлцүүлэгт бэлтгүүлэхээр Эдийн засгийн байнгын хороонд шилжүүлсэн билээ.  

Ажлын хэсэг хуралдаж анхны хэлэлцүүлгийн үеэр Монгол Улсын Их Хурлын дарга чиглэл өгч нээлттэй үлдээсэн дараахь асуудлуудыг дахин хэлэлцэж ярилцаад дараахь чиглэлээр саналын томьёолол боловсрууллаа. Үүнд:

Улсын Их Хурлын гишүүн Нарантуяагийн гаргасан макро зохистой бодлогыг хэрэгжүүлэх талаархи заалтыг төслөөс хасах, эсхүл ямар арга хэрэгслээр уг бодлогыг хэрэгжүүлэх тухай оруулах гэсэн саналыг хэлэлцээд макро зохистой бодлогыг хэрэгжүүлэх арга хэрэгслийг тодорхой болгох нь зүйтэй гэж үзэж энэ төслийн 1 дүгээр зүйлийн 3 дахь заалтад нэмэлт, өөрчлөлт оруулахаар томьёоллоо. 

Хоёр дахь нь Улсын Их Хурлын гишүүн Тогтохсүрэнгийн гаргасан Мөнгөний бодлогын хорооны орон тоо бус гишүүнд тавих шаардлагаас сүүлийн 5 жилд улс төрийн албан тушаал хашиж байгаагүй гэсэн саналыг дэмжиж саналын томьёоллыг орууллаа. 
Гуравдугаарт, Улсын Их Хурлын гишүүн Нямдоржийн саналын дагуу Засгийн газраас Монгобанкинд зөвлөмж чиглэл өгөхийг хориглоно гэснийг Засгийн газраас аливаа хэлбэрээр Монголбанкинд чиглэл өгөх, хуульд зааснаас бусад асуудлаар харилцах, хамтран ажиллахыг хориглоно гэж өөрчлөн найруулсан. 
Дөрөвт нь, төрийн мөнгөний бодлогыг 1 жил тутамд Улсын Их Хурлаар батлах буюу одоогийн хуулийн зохицуулалтыг хэвээр үлдээх тухай ажлын хэсгийн санал болон Нарантуяа гишүүний гаргасан мөнгөний бодлогыг 2 жилд тутамд боловсруулж, батлуулах гэсэн зарчмын зөрүүтэй хоёр саналыг хэлэлцээд санал хураахад хуралдаанд оролцсон гишүүдийн 100 хувийн саналаар төрийн мөнгөний бодлогыг жил бүр боловсруулж Улсын Их Хурлаар батлуулах нь зүйтэй гэж шийдлээ.
Үүний дагуу төслийн 3 дугаар зүйлийн 4 дэх заалтыг хасах томьёоллоор бэлдлээ.

Тавдугаарт, Монголбанкны удирдлагуудын цалингийн асуудлыг хэлэлцээд анхны хэлэлцүүлгийн явцад нэгдсэн хуралдаан дээр Аюурсайхан гишүүний гаргасан зарчмын зөрүүтэй санал, бусад гишүүний хэлсэн үгийг харгалзан өргөн мэдүүлсэн төслөө суурь болгож ингэхдээ арилжааны банкны удирдлагын цалинг, цалингийн дунджийг Улсын Их Хурлаас тогтоосон нь итгэлцүүрийг баримтлах нь зүйтэй гэж томьёолов. Монголбанкны удирдлагууд ингээд эхлээд ярьчихсан шүү дээ. 
Зургадугаарт, Мөнгөний бодлогын хорооны орон тооны бус 4 гишүүнийг Монголбанкны Ерөнхийлөгчийн дэвшүүлснээр Улсын Их Хурал батлах саналын томьёоллыг Улсын Их Хурлын дарга дэвшүүлж Улсын Их Хурал батална гэж өөрчлөн найруулахаар томьёоллоо.

Саналын томьёолол түүнийг өргөн мэдүүлсэн төсөл суулгасан хувь болон анхны хэлэлцүүлгээр дэмжигдсэн саналуудыг Төв банкны тухай хууль шигтгэсэн байдлаар та бүхэнд тараасан. Зохих журмын дагуу хэлэлцэж, санал хурааж шийдвэрлэж өгнө үү. Ажлын хэсэг.
Д.Дамба-Очир: - Баттөмөр гишүүнд баярлалаа. Ажлын хэсгийг танилцуулъя. Монголбанкны Ерөнхийлөгч Баяртсайхан, Монголбанкны Хууль, эрх зүйн хэлтсийн захирал Эрдэнэхуяг, Монголбанкны Хууль, эрх зүйн газрын мэргэжилтэн Нинжбадгар гэсэн хүмүүс оролцож байна. 
Ажлын хэсгийн дүгнэлттэй холбогдуулж асуух асуулттай гишүүд нэрсээ өгье. 

Аюурсайханаар тасаллаа. Чинзориг гишүүн, тогтоолыг тусад нь хэлэлцэнэ. Дараа нь ярина.

С.Чинзориг: - Баярлалаа. Баттөмөр гишүүнээс хоёр зүйл тодруулъя. Цалинтай холбоотой асуудлыг Монголбанкны Ерөнхийлөгчийн гэж орж ирж байгаа юм байна. Нөгөө хоёр дэд ерөнхийлөгчийг чинь Их Хурал томилдог шүү дээ. Тэгэхээр томилсон байгууллага цалинг нь тогтоох ёстой л доо. Тэгэхээр ганцхан Ерөнхийлөгчийг нь тогтоогоод хоёр дэдийг нь хэн тогтоох юм бэ? Яагаад Монголбанкны Ерөнхийлөгчийн гэж ойлгож оруулж ирж байгаа юм бэ гэсэн асуулт.


Хоёр дахь асуудал нь Мөнгөний бодлогын зөвлөлийг орон тооны бус 4 хүнд Монголбанкны Ерөнхийлөгч нэр дэвшүүлнэ гэдгийг гишүүд хараат болно гээд байсан би бас санал нэг байгаа юм. Одоо Их Хурлын дарга нэр дэвшүүлнэ гэж оруулж байгаа юм байна л даа, Их Хурлын дарга байх юм уу, ерөөсөө мэргэжлийн Байнгын хороо Эдийн засгийн байнгын хороо нэр дэвшүүлэх оновчтой байж магадгүй гэсэн би тийм бодолтой байгаа юм. Тэгэхээр ажлын хэсэг яагаад заавал Их Хурлын дарга гэж оруулсан юм бол. Одоо тийм Байнгын хороод, Их Хурлаас томилдог, баталдаг үндэсний зөвлөл, орон тооны бус зөвлөлд Байнгын хороо нэр дэвшүүлдэг. Энэ чинь хяналтын зөвлөлд нь Байнгын хороо дэвшүүлдэг билүү. Нийгмийн даатгалын үндэсний зөвлөлийг мэргэжлийн Байнгын хороо гээд Нийгмийн бодлогын байнгын хороо нэр дэвшүүлээд явдаг практик бий шүү дээ. 
Тэгэхээр Их Хурлын дарга Ерөнхийлөгчид нэр дэвшүүлдэг, Их Хурлын дарга бодлогын зөвлөлийн гишүүнд нэр дэвшүүлэх нь хэр оновчтой бол би Эдийн засгийн байнгын хороо мэргэжлийн Байнгын хороо нь нэр дэвшүүлдэг ийм чиглэлээр явбал яасан юм бэ гэсэн бодолтой байгаа юм. Ажлын хэсэг юу гэж үзээд заавал Их Хурлын дарга гэсэн юм бол Байнгын хороо нэр дэвшүүлэх нь оновчтой биш үү гэсэн хоёр асуулт байна. 
Д.Дамба-Очир: - Ажлын хэсгийн ахлагч Баттөмөр гишүүн хариулъя. 
Б.Баттөмөр: - Ажлын хэсэг хуралдаж байгаад ер нь Монголбанкны хувьд Ерөнхийлөгчийн цалингийн итгэлцүүрийг тогтооё. Ерөнхийлөгчийн цалингийн итгэлцүүр, Тэргүүн дэд ерөнхийлөгчийнх, дэд ерөнхийлөгчийнх гээд олон итгэлцүүр тогтоох нь зохимжтой биш юм. Тийм учраас Ерөнхийлөгчийнх нь цалингийн итгэлцүүрийг тогтоочих юм бол дэд ерөнхийлөгч, Тэргүүн дэд ерөнхийлөгчийнхөө цалинг Монголбанкны Ерөнхийлөгч одоо тогтоогоод явж байгаатай адилхан өөрийнхөө итгэлцүүрийг үндэслээд тэндээ итгэлцүүрийг гаргаад ингээд явах боломжтой юм гэж ажлын хэсэг үзсэн юм. Өөрөөр хэлбэл, олон хүний итгэлцүүр хийгээд байх онцгүй юм гэж. 

Улсын Их Хурлын дарга мөнгөний бодлогын 4 гишүүнийг томилно гэж байгаа юм. Тэгэхээр Их Хурлын дарга Эдийн засгийн байнгын хороотойгоо зөвшилцөж үүнийг тавина. Ийм учраас Улсын Их Хурлын дарга санал болгоод Улсын Их Хурал томилох нь зүйтэй юм гэсэн ийм санал ажлын хэсэг дээр яриад мэдээж Улсын Их Хурлын дарга шууд ганцаараа томилохгүй, Эдийн засгийн байнгын хороотойгоо ярьж таарна. Ер нь мөнгөний бодлогын гишүүдийг томилохдоо бидний хооронд саналын зөрүү байгаа. 
Монголбанкны нөхөд юу гэж ярьж байна вэ гэхээр Сангийн яам, Санхүүгийн зохицуулах хороо эд нар Мөнгөний бодлогын зөвлөлд багтахгүй. Яагаад вэ гэхээр энэ бол Монголбанкны хараат бус байдалд нөлөөлдөг гэсэн ийм байр суурьтай байгаа юм. Нарантуяа гишүүн бид нар юу гэж байна вэ гэхээр Мөнгөний бодлогын зөвлөлд Сангийн яам, Санхүүгийн зохицуулах хороо байх ёстой юм гэсэн ийм байр суурьтай байгаа юм. Ийм учраас үүнийг нээлттэй орхиод Улсын Их Хурлын дарга томилно гэсэн ийм томьёоллоор бид нар яриад тэгээд зөвшилцсөн юм. 
Яг томилох үедээ Сангийн яамны өөрөөр хэлбэл, төсвийн талаар мэдлэгтэй мэдээлэлтэй хүмүүс Санхүүгийн зохицуулах хороо хөрөнгийн захын чиглэлээр тодорхой мэдээлэлтэй хүмүүст энд нь орж ажиллах нь зүйтэй. Ийм учраас Улсын Их Хурлын дарга 4 гишүүнийг тухайн үедээ томилохдоо тэр талыг нь харгалзаад явах нь зүйтэй юм гэж ингэж үзсэн юм. 
Д.Дамба-Очир: - Чинзориг гишүүн тодруулъя. 
С.Чинзориг: - Их Хурлын дарга нэр дэвшүүлж болно л доо. Гэхдээ хуульдаа зайлшгүй тэр төсвийн санхүүгийн зохицуулах хорооны төлөөлөл зайлшгүй байна гэдгийг уг нь хуульд оруулмаар байгаа юм. Тэгэхгүй бол манайхан чинь бид нар тийм хүмүүсээ оруулчих юм гээд яриад байдаг. Манайхан чинь хэн аль нам нь засаг барьж байгаа билээ, хэн Их Хурлын дарга болсон гээд үзэмжээрээ шийддэг асуудлууд бий шүү дээ, мэргэжлийн хүмүүс оруулахгүй. Би Эдийн засгийн байнгын хороо хамтын шийдвэр гаргаж байгаа учраас Эдийн засгийн байнгын хороон дээр байвал зүйтэй. Бүр болохгүй бол ерөөсөө тодорхой хэмжээгээр албан тушаалыг нь заагаад өгчих хэрэгтэй. Тэгж оруулбал хаа хаанаа амар байхгүй юу. 

Хоёр дахь асуудал томилж байгаа байгууллага нь цалинг нь тогтоох тухай асуудлыг шийдэх ёстой. Дэд ерөнхийлөгчийг Их Хурал томилж байгаа шүү дээ.  

Д.Дамба-Очир: - Баттөмөр гишүүн. 
Б.Баттөмөр: - Би түрүүн хэлчихлээ. Олон хүний итгэлцүүрийг тавих нь тийм зохистой биш юм гээд. Одоо бол үндсэндээ Ерөнхийлөгч нь тогтоогоод явж байгаа шүү дээ. Тэр Төрийн албаны тухай хууль, бусад хуульд үүнийг бид нар сая ажлын хэсэг ярьж байгаад Ерөнхийлөгч нь томилох юм бол нөгөө хоёроо томилоод явах нь бас зохимжтой юм гээд ингэж ярьсан юм. Лхагвасүрэн ерөнхийлөгч санал нэг байсан. Үнэхээр Их Хурал дээр гурвуулангийн итгэлцүүр Ерөнхийлөгч, Тэргүүн дэд ерөнхийлөгч, дэд ерөнхийлөгчийг Их Хурал тогтооно гэвэл тогтоогоод явна шүү дээ, асуудал алга. 
Зааж өгөх талаар би хариулъя. Монголбанкныхан өөрсдөө хариулна биз. Үүн дээр юу вэ гэхээр.
Д.Дамба-Очир: - Баттөмөр гишүүнд 1 минут микрофон өгье. 
Б.Баттөмөр: - Энэ хуулийг шинэчлэх болсон бас нэг үндсэн шалтгаан Монголбанкны бие даасан байдлыг хангах гэдэг. Энэ гадна дотны байгуулллагуудаас манайд өгсөн зөвлөмж байгаа л даа. Үүнийг үндэслээд бид нар бие даасан байдлыг нь хангая гэсэн. Тэгээд дээрээс нь яг Санхүүгийн зохицуулах хорооны хүн байна, Сангийн яамны хүн байна гээд заахаар нөгөө бие даасан байдалд нь сөрөг нөлөөлнө гэсэн ийм юмыг манай Монголбанкныхан ярьж байгаа юм л даа. Олон улсын бусад байгууллагын зөвлөмж, туршлагыг аваад үзэхээр бас яг тэгээд заагаад өгчихсөн юм байдаггүй юм. Европын зарим орнуудад бол Австрид байна л даа. Тэгэхээр Монголбанкныхан оруулж ирсэн төсөл дээрээ ч тэр, хэлэлцүүлгийн явцад ч тэр үүнийг зааж өгч болохгүй гэж байгаа юм. Тийм учраас Хурлын дарга санал оруулж Их Хурал томилно гэдэг дээр тухайн үедээ үүнийг зохицуулаад явж болох юм гэдэг утгаар бид нар ингэж томьёолж оруулж ирсэн. 
Д.Дамба-Очир: - Нэг юм хэлмээр байгаа юм. Уг нь гишүүд маань сая чуулган дээр ямар юм яригдсан бэ гэхээр энэ бол Монголбанкны асуудал юм. Монголбанк өөрсдөө дотооддоо төсвөөс мөнгө төгрөг авдаггүй. Өөрийнхөө ашгаасаа гэдэг юм уу, 40 хувьд нь бүх зардлаа тооцоод хийгээд явдаг. Монголбанкны бие даасан байдал гээд энэ бүгдийг ярьж байгаад сүүлд яасан бэ гэхээр хоёр дэд ерөнхийлөгчийг нь Монголбанк өөрсдөө тогтоогоод явдаг юм байгаа биз, Ерөнхийлөгчийг нь харин Улсын Их Хурал дээр итгэлцүүрээр Улсын Их Хурал тогтооё гэдэг Аюурсайхан гишүүний гаргасан саналаар Ерөнхийлөгч дээр байя гэдэг дундын хувилбар оруулж ирээд байгаа юм л даа ажлын хэсэг. 
Болно л доо, ганц Ерөнхийлөгч гэхгүй хоёр дэд ерөнхийлөгч, Тэргүүн дэдийг нь оруулаад өгч болно шүү дээ Улсын Их Хурлаас. Асуудал байхгүй. Тэгэх юм бол та нар томьёоллоо бичээд өгчих. Тэгвэл бид нар санал хураагаад явъя. Уг нь энэ бол ийм юм Улсын Их Хурлаас ажлын хэсэг оруулж ирсэн. Наадах чинь энэ саналыг нээлттэй орхисон байхгүй юу. Яриарай гээ орхисон байхгүй юу. Үүнийг заавал гуравны хоёроор унагах юм байхгүй шүү дээ. Наадах чинь яах вэ гэхээр яг Их Хурлын дарга нь гурав дөрвөн заалт дээр нээлттэй орхиод Байнгын хороон дээр ярь гээд байгаа шүү дээ. Тэр саналын томьёоллуудаа оруулаад ирж болно. Ундармаа гишүүн асуултаа тавья. 
Б.Ундармаа: - Та бүхэнд өглөөний мэнд хүргэе. 5 дугаар хэсэг дээр заасан Монголбанкны Ерөнхийлөгчийн цалингийн хэмжээг гэдгийг би асуух гэж байсан юм. Хоёр дэд ерөнхийлөгчийг нь яагаад оруулж ирээгүй юм бэ гээд. Тэгээд нэгэнт саналаа хэлж байгаа. Тийм учраас сая хариулчихлаа шүү дээ, ажлын хэсгийн дарга. Саналаа хэлж байгаагийн хувьд бол миний хувьд үүнийг Төв банкны өөрийнх нь эрх мэдэлд нь үлдээвэл яасан юм бэ, дээд доод хязгаарыг нь зааж өгөөд. Тэгэхгүй бол Монголбанкны Ерөнхийлөгч, дэд ерөнхийлөгч нар нь ийм цалинтай ингэдэг тэгдэг гээд хэвлэл мэдээллээр яваад байдаг. Гэтэл эд маань өөрсдөө улсын төсөв бүрдүүлнэ үү гэхээс төсвөөс цалинждаггүй учраас эд нарын эрх мэдлийн хэмжээг нь өөрт нь тодорхой лимиттэйгээр оруулж бие даасан байдлыг нь хараат бус байдлыг нь хангавал ямар вэ гэсэн энэ саналыг оруулж байна.  

Д.Дамба-Очир: - Ундармаа гишүүн санал хэллээ. Нарантуяа гишүүн асуултаа тавья. 
З.Нарантуяа: - Гишүүдийнхээ энэ өглөөний амгаланг айлтгая. Ажлын хэсгийн даргаас нэг асуулт асуух гэсэн юм. Чуулган дээр би 4 санал гаргаад нэг нь будилж унаад, нэг нь дэмжигдээгүй, хоёр нь дэмжигдсэн байгаа. Тэгээд будилж унасан саналыг дахиж ярих боломжгүй юу. Тэр уг нь чухал юм. Ажлын хэсэг дээр Байнгын хороон дээр босгох процедур байх уу? Нөхцөлт удирдлагын хувьд Төв банкнаас зээл олгоно гэж өөрчилье. Бүтцийн өөрчлөлтийн үед биш гээд би нэг санал гаргасан шүү дээ, нэгдүгээр асуулт.
Хоёрдугаарт, яг ярьж байгаа Төв банкны хараат байдлыг үнэхээр хангая гэвэл ямар зарчим барьдгийг Imef судалгаа хийгээд зөвлөмж гаргасан бичиг баримт байдаг л даа. Томилж байгаа, нэр дэвшүүлж байгаа хоёр субъектүүд заавал өөр өөр байх ёстой шүү гэдэг нэгдүгээр зарчим байдаг. Тэгж байж хараат бус байдал хангагддаг. Одоо Их Хурал томилох мөртлөө Их Хурлын дарга санал болгоно гэвэл энэ зарчимд ерөөсөө нийцэхгүй. Хоёрдугаарт, би чуулган дээр хэлээд дэмжлэг аваагүй нэг санал бол Мөнгөний бодлогын зөвлөлийн гишүүдийг бид нар томилох гэж байгаа байхгүй юу. Төв банкны удирдлага, дотоод ажлынх нь хариуцдаг зөвлөл биш, энэ чинь бодлогын хүү тогтоодог зөвлөл. Тэгэхээр бодлогын хүү тогтоодог зөвлөлд яагаад макро эдийн засгийн бодлоготой холбоотой, эдийн засгийг тогтвортой байлгах, валютын орлогыг нэмэгдүүлэх, экспортыг нэмэгдүүлэх гол үүргийг хүлээдэг Сангийн яам, зах зээлийг тогтвортой байлгадаг Санхүүгийн зохицуулах хороо, тэгээд Эдийн засгийн байнгын хороо нэр дэвшүүлж болохгүй байгаа юм бэ гэдгийг ойлгохгүй байна. Энэ хүмүүс нэр дэвшүүлээд тэгээд Их Хурал томилдог байвал хоёр үндсэн зарчим чинь хангагдах гээд байгаа байхгүй юу. 
Нэгдүгээрт, бодлогын нэгдэл. Бодлого хараат бусаар гарах боломж бүрдэнэ, оновчтой гарах боломж бүрдэнэ. Хоёрдугаарт, үндсэн зарчим нь нэр дэвшүүлж байгаа томилж байгаа хоёр чинь салангид тусдаа. Үүн дээр гишүүд маань эргэж дахиж харвал яасан юм бэ? Баттөмөр гишүүн бид хоёр үүн дээр санал нэгтэй байгаа л даа. 
Гуравдугаарт, миний нэг гаргасан санал бол Мөнгөний бодлогын зөвлөлийг мөнгөний бодлогын үндсэн чиглэлийг хоёр жил тутам гэж санал гаргаад дэмжигдсэн явж байгаа. Ажлын хэсэг дээр энэ санал дэмжигдээгүй юм байна. Үүнийг яагаад энэ саналыг гаргах болсон юм бэ гэхээр мөнгөний бодлого, төсвийн бодлого бол харилцан бие биедээ хяналттай байх ер нь ёстой юм. Мөнгөний бодлого нэг жилээр тавихаар эффект нь дандаа 6 сараас цааш хугацаагаар гардаг учраас үр нөлөө нь гарч амжаагүй байхад дараагийн мөнгөний бодлого өөр байдлаар томьёологдоод байдаг, хэцүү байна гэдэг мөнгөний бодлогыг хэрэгжүүлж байгаа Монголбанкныхны өөрийнх нь санал юм. Энэ мэргэжлийн байгууллагынхны өөрийнх нь саналыг харгалзаж үзээд би энэ саналыг гаргасан юм. Мөн Монголбанкныхан та нар өөрсдөө үүн дээр аргументаа сайн хэлэх хэрэгтэй байх.  
Д.Дамба-Очир: - Баттөмөр гишүүн хариулъя. Би нэг л юм хэлмээр байгаа юм. Сая Нарантуяа гишүүний асууж байгаа асуулт дээр Санхүүгийн зохицуулах хороог Эдийн засгийн байнгын хороо нэр дэвшүүлдэг юм байна лээ. Санхүүгийн зохицуулах хорооны хяналтын зөвлөл гэж байна шүү дээ. Статистикийн хяналтын зөвлөл өнөөдөр бид нар тогтоолыг нь батлах гээд явж байгаа. Энэ бол бас л адилхан Эдийн засгийн байнгын хороо нэр дэвшүүлдэг юм байна лээ. Монголбанк манай Эдийн засгийн байнгын хороонд харьяалагддаг агентлагууд байж байгаа шүү дээ. Тэр утгаараа Нарантуяа гишүүний ярьж байгаа зөв байх гэж бодож байгаа юм. Баттөмөр гишүүн асуултад хариулаад явъя. 
Б.Баттөмөр: - Нөхцөлт удирдлага гэдэг дээр Монголбанкныхан өөрсдөө хариулт өгөх нь зүйтэй гэж ингэж бодож байна. Тэр сая Нарантуяа гишүүний хэлж байгаа Санхүүгийн зохицуулах хороо, Сангийн яамны төлөөлөл байх ёстой гэдэг энэ саналыг анхны ажлын хэсэг хуралдаад миний гаргасан санал юм. Яагаад вэ гэхээр энэ санхүүгийн зах зээлийг тогтвортой байлгах, энэ чиглэлд санхүүгийн төв байгууллагууд мөнгөний бодлогынхоо тодорхойлолт зайлшгүй байх ёстой юм гээд би хэлсэн. Монголбанкныхан эрс эсэргүүцсэн, ийм байж болохгүй. Яагаад вэ гэхээр энэ хуулийг өөрчлөх гол үндсэн шаардлага нь Монголбанкны хараат бус байдлыг арилгах ийм зорилгоор ийм үүнийг хийж байгаа юм. Ийм учраас олон улсын практикт ч тэр, Сангийн яам нь байдаггүй юм, Санхүүгийн зохицуулах хороо нь байдаггүй юм гэж ингэж хариулж байгаа л даа. Тэгээд бид нар ерөөсөө бодож байгаад л Улсын Их Хурлын дарга санал болгоод Улсын Их Хурал томилно гэдэг дээр тухайн үедээ томилоод явахдаа энэ мэргэжлийн байгууллагуудын холбогдох хүмүүс мэргэжлийн байгууллагын холбогдох хүмүүсийг томилоод дүрэм журамдаа хийгээд явчих нь дээр юм болов уу гэдэг утгаар ингэж оруулж байсан юм. Энэ нээлттэй орхисон учраас манай гишүүд бүгдээрээ ярьж байгаад санал хураагаад үүн дээр тэр Сангийн яам, Санхүүгийн зохицуулах хорооны төлөөллүүд байна гэсэн ийм зүйл заалт оруулахад нээлттэй гэж ингэж ойлгож байгаа.
Дараагийн асуудал бол юу вэ гэхээр яг мэргэжлийн байнгын хороо нь хийх нь зүйтэй гэхээр би сая орж ирээд тал талаас ярихаар бодогдож байна л даа. Улсын Их Хурлын дарга бол нэг хүн. Мэргэжлийн хороо Эдийн засгийн байнгын хорооноос томилно гэхээр олон гишүүн байна. Гишүүдийнхээ саналыг авч хийнэ. Тийм болохоор Эдийн засгийн байнгын хорооны гаргасан саналыг үндэслээд Их Хурал томилно гэсэн ийм юмаар өөрчилж болох юм. Олон хувилбар байгаа учраас бид нар олон хувилбараас ярьсаар байгаад ийм хувилбаруудыг оруулж ирж байгаа. Бид нарын өнөөдөр хэлэлцэх асуудал 5 асуудал байгаа. Чөлөөтэй үүнийг ашиглаад яриад өөрчлөх боломжууд байгаа. Тэр хараат бус байдлынхаа талаар нөхцөлт удирдлагын талаар Монголбанкныхан хариулт өгөөч. 
Д.Дамба-Очир: - 2 номер ажлын хэсэг Ганбат.
Б.Ганбат: - Баярлалаа. Монголбанкны Хууль, эрх зүйн газрын захирал Ганбат. Хуулийн төслийн 20.1 гээд зүйл байгаа.  Үүний 4-т Монголбанк бүтцийн өөрчлөлтийн арга хэмжээ авахаар шийдвэрлэсэн тохиолдолд Банкны тухай хуульд заасны дагуу банкинд зээл олгож болно гэсэн ийм зохицуулалт орсон. Энэ бол нэгдүгээр хэлэлцүүлгийн үед Нарантуяа энэ бүтцийн өөрчлөлтийн арга хэмжээ гэдгийг авахаар шийдвэрлэсэн тохиолдолд гэдгийг нөхцөлт удирдлагын үед гэж өөрчлөх ийм санал гаргаад тэгээд чуулганы нэгдүгээр хэлэлцүүлэг дээр энэ санал уначихсан. Тэгээд дэгийнхээ хуулийн дагуу яаж босгох ёстой, боломж байгаа юу, үгүй юу гэдгийг би, Байнгын хороо мэдэх ёстой байх. Бид нар энэ өргөн барьсан төслөөрөө л ингэж явах нь зүйтэй гэсэн ийм байр суурь, саналтай байгаа. 
Д.Дамба-Очир: - Тодруулъя Нарантуяа гишүүн.
З.Нарантуяа: - Яах вэ, би Монголбанкныхны байр суурийг ойлгож байгаа юм л даа. Бүтцийн өөрчлөлтийн арга хэмжээ гэдгээ нэлээн өргөн хүрээнд хийсэн юм одоо энэ шинэ хуулиар. Бүтцийн өөрчлөлтийг ямар үед авч болох вэ гэдэг үндэслэл дээрээ дөрвөн үндэслэл тавьсан байгаа юм л даа. Нэг үндэслэл нь төлбөрийн чадваргүй болсон үед нь байгаа юм дампуурчихсан. Нөгөө үндэслэл нь болж болзошгүй гээд арай болоогүй байгаа юм шиг эсвэл Монголбанкнаас хяналт шалгалтаар эрсдэлтэй гэж үнэлэгдсэн бол гээд энэ арга хэмжээ авах үндэслэл чинь өөрөө их өргөн хүрээнд байгаа юм. Тэгэхээр зээл олгох процесс чинь банк дампууруулаагүй, санхүү төлбөрийн чадварынх нь үед эмзэг, ер нь дэмжлэг өгөхөд босоод ирэх тэр үед нь олгомоор байгаа байхгүй юу.
Нэгэнт чадваргүй болчихсон айлд мөнгө өгөх хэрэггүй асуудал юм. Бид нар түүх мэднэ шүү дээ, Зоос, Анод банк дээр арга хэмжээгээ.

Д.Дамба-Очир: - Аюурсайхан гишүүн асуултаа тавья. 
Т.Аюурсайхан: - Төв банкны хууль дээр нэлээн олон санал яригдаж байгаад анхны хэлэлцүүлэг нь чуулганаар ороод бид нар нэлээн олон саналыг хураасан л даа. Тэгээд өнөөдөр дахиад зарим асуудлууд таван төрлийн санал задраад анхнаасаа ороод ирсэн байх юм. Би тэгээд Байнгын хорооны даргаас эхний асуултыг тавимаар байна. Байнгын хороон дээр болон чуулганы нэгдсэн хуралдаан дээр санал хурааж дэгийн хуулийн дагуу шийтгэгдсэн асуудал чинь задарч орж ирэх ямар хуулийн заалт байгаа юм бэ? Бүх саналыг хурааж шийдээд алхаа цохиод тэгээд Улсын Их Хурлын дарга чиглэл өгснөөр энэ бүх санал чинь задарч болдог юм уу? Улсын Их Хурлын дарга чинь ганцхан саналын эрхтэй хүн биз дээ. Үгүй юм уу? 76 гишүүн байдаг, тэгээд оролцоод шийдээд яваад байдаг. Хэрвээ тийм байвал бид нар ингээд Байнгын хороонд ороод чуулганд ороод баахан асуудлыг судлаад санал хураагаад эрхийнхээ дагуу шийдээд байх хэрэг байгаа юм уу? Эцсийн үр дүнд таалагдсан таалагдаагүйгээр задалж байгаа юм бол. Миний санаж байгаагаар ганц мөнгөний бодлогыг хоёр жилд нэг оруулна гэснийг нэг жил байх уу, хоёр жил байх уу, Үндсэн хуулийн суурь заалттайгаа нийцэж байна уу, үгүй юу гэдгийг нь нэмж судалъя гэдэг Лүндээжанцан гишүүний горимын санал гаргаж байсан. Бусад дээр нь цохиод шийдчихсэн шүү дээ олонхийн саналаар. Тэгээд цалингийн хэмжээг Улсын Их Хурал батална гээд мөрдөгдөж байгаа хүчин төгөлдөр хуулиараа явж байсныг нь буцаагаад тогтоох итгэлцүүрийг Улсын Их Хурал батална гээд ингээд явж байна. Тэгээд энэ хүн чинь төрийн албан хаагч, төрийн тусгай албан хаагч шүү дээ.
Төрийн бусад тусгай албан хаагчдын цалингийн хэмжээг нь Улсын Их Хурал тогтоогоод яваад байгаа шүү дээ. Өөр эрх эдэлмээр байгаа юм бол хэрвээ илүү их цалин авмаар байгаа бол ашгийн төлөө хувийн хэвшилдээ ажиллах хэрэгтэй шүү дээ. Арилжааны банкинд ажиллах хэрэгтэй шүү дээ. Тэр сарын 200 саяас дээш цалингаа тэндээ л авах хэрэгтэй шүү дээ. Гэтэл та нийтийн алба хашиж байгаа хүн шүү дээ. Нийтийн эрх ашгийн төлөө тэр цалин хөлс нь ч гэсэн Төрийн албаны тухай хуулиараа л зохицуулагдана шүү дээ. 
Хоёрдугаарт, Мөнгөний бодлогын зөвлөлийн гишүүдийг Монголбанкны Ерөнхийлөгч нэр дэвшүүлнэ гэдэг бол маш буруу. Тэнд хоёр дэд ерөнхийлөгчийн оронд 4 хүн нь өөрийнх нь санал болгосон хүмүүс нь орно, тэгээд үгнээс нь гарахгүй. Эцсийн үр дүнд хэн ч хариуцлага хүлээхгүй тийм тогтолцоо үүсэж байгаа байхгүй юу. Өмнө нь ядаж нөгөө Золжаргал нь хариуцлага хүлээдэг гээд асуудлыг н түүнтэй яриад яваад байгаа бол одоо хамтын удирдлага гэдгийг шинэ хуульд оруулснаар нөгөө хэд рүүгээ чихээд энэ чинь хамтын шийдвэр шүү дээ. Гэтэл нөгөө хэд нь үгнээс гардаггүй, хөөрхий хоёр дэд ерөнхийлөгч нь бэмбэгнэсэн чичирсэн хүмүүс бас 4 гар хөл нь орж ирнэ. Улсын Их Хурлын дарга үүнийг дэвшүүлж байна гэдэг бол бас адилхан ялгаагүй буруу. 3 хүнийг, тэгээд 4 хүнийг нийт 7 хүнийг Их Хурлын дарга мэддэг асуудал. Тийм учраас үүнийг Эдийн засгийн байнгын хороо нэр дэвшүүлж гэж өөрчлөх Чинзориг, Нарантуяа гишүүн, ажлын хэсгийн дарга ч тийм саналтай байгаа юм байна. Үүгээр нь явах нь зүйтэй байх. 
Тэгээд бусад Ерөнхийлөгчийн цалингийн хэмжээг Улсын Их Хурал батална гэдгээр явбал яасан юм бэ? Ер нь үүнийг яагаад санал хураагаад шийдсэн юмыг шууд өөрчлөөд байгаа юм бэ? Уначихсан, өөрчилье гэж санал хураагаагүй шүү дээ. Тэр нь унаагүй, 58, 59 хувийн саналаар дэмжигдсэн тэр нь уначихсан юм. 
Д.Дамба-Очир: - Болсон уу? Би нэг юм хэлье эхлээд. 23.2.1 дээр байгаа юм. Байнгын хороо, нэгдсэн хуралдааны эцсийн хэлэлцүүлэгт бэлтгэх гээд. 23.2.1 дээр нэгдсэн хуралдаан анхны хэлэлцүүлэг явуулах үед төслийн зарим зүйл заалтыг гүйцээн боловсруулах чиглэл хуралдаан даргалагчаас өгсөн бол гэж байгаа юм. Ийм заалт байгаа юм Аюураа. Шийдсэний дараа ч гэсэн хуралдаан даргалагч Их Хурлын даргын чиглэл өгсний дагуу гээд энэ өнөөдрийн ярьж байгаа таван зүйл бол дандаа маргаан дагуулж байсан учраас үүнийгээ эргээд ажлын хэсэг дээрээ ярь, эргээд Байнгын хороон дээрээ яриад ороод ир гэдэг чиглэл өгөөд байгаа юм Аюурсайхан гишүүн ээ.
Тэгэхээр яах вэ гэхээр таны оруулсан юун дээр ч бас тийм нэмэлт орж ирсэн. Өөр бусад гишүүний оруулж ирсэн саналууд дээр ч гэсэн ийм Их Хурлын даргаас чиглэл тухайн үед нь өгч байсан. Бид нар хараад байгаа юм л даа. 23.2.1 дээр дэгээрээ ийм байж болдог юм байна гэдгийг харж байгаа юм. Улсын Их Хурлын даргаас гэдэг дээр би ганц юм хэлмээр санагдаад байгаа юм гишүүд ээ, тэр нь яах вэ гэхээр ерөөсөө энэ бол Мөнгөний бодлогын зөвлөл гэдэг бол эцсийн шийдвэр гаргадаг газар. Мөнгөний бодлогын зөвлөл гэдэг бол ганцхан санхүүгийн зах зээл биш, Монгол Улсын бүх бизнес, бүх аж ахуй нэгж, бүх газар дээр хэрэгждэг. Төвөгтэй шийдвэрүүд гардаг. Энэ бол хариуцлагын хувьд юун Санхүүгийн зохицуулах хороо, юун статистик байх, тийм газар. Их амаргүй газар. Ийм учраас энэ зарчмын хувьд гэдэг юм уу, хариуцлагын хувьд их үнэхээр хариуцлагатай газар. Баттөмөр гишүүн бид хэдэн талаас нь сайн ярьцгаасан юм. Тэгж байгаад Их Хурлын дарга гээд тавьчихсан юм. Уг нь бид Эдийн засгийн байнгын хороо гээд ярьж байсан юм. 
Энэ нь өөрөө Мөнгөний бодлогын хороо гэдэг юм уу, Мөнгөний бодлогын зөвлөл гэдэг бол аягүй чухал манай Жавхлан гишүүн сайн хэлэх байх даа, энэ талаас мэргэжлийн хүн учраас энэ талыг нь анхаараарай би гишүүддээ хэлэх гэсэн юм. Баттөмөр гишүүн хариулаад яв даа саяын Аюурсайхан гишүүний асуултад. 
Б.Баттөмөр: - Тэр яах вэ, Улсын Их Хурлын Эдийн засгийн байнгын хорооноос санал болгосноор Улсын Их Хурал томилно гээд яах вэ, Улсын Их Хурлаар хэлэлцэж байгаа асуудлыг Улсын Их Хурлын дарга мэдээж танилцаж таарна шүү дээ. Улсын Их Хурлын дарга томилохдоо бол бид нар Эдийн засгийн байнгын хорооны саналыг авч байж томилно гэж ингэж л ойлгосон юм. Бүр тодруулж өгье, нэг хүний үзэмжийн асуудал болгохгүйгээр томилъё гэвэл Эдийн засгийн байнгын хороо 19 гишүүнтэй, олон хүний саналыг авна, ил тод байна гэдэг утгаараа Эдийн засгийн байнгын хороо гээд явахад миний хувьд ажлын хэсгийн ахлагчийн хувьд би анхнаасаа иймэрхүү саналтай байсан юм. Бид нар ярьж байгаад Эдийн засгийн байнгын хороотой зөвшилцсөн утгаар Их Хурлын дарга санал болгосноор гээд оруулчихсан юм. Үүнийг би өөрчлөх боломжтой болов уу гэж ингэж бодож байна. 
Аюурсайхан гишүүний асуултад хариулахад, одоо яах вэ, Үндсэн хуулийн цэцийн дарга, Дээд шүүхийн Ерөнхий шүүгч, шүүгч, Улсын ерөнхий прокурор, прокурорын орлогч гээд эд нарыг тэр юунд хамрахгүй гээд заачихсан байгаа юм л даа. Үүний хойд талд Монголбанкны Ерөнхийлөгч, Тэргүүн дэд ерөнхийлөгч, дэд ерөнхийлөгчийг оруулъя. Яагаад вэ гэхээр хариуцлагатай алба юм. Яах вэ, өнөөдөр авч байгаа цалин бол сая хэдэн зуун мянган төгрөгийн цалин авдаг. 1100000 төгрөгийн цалин авдаг юм байна. Хийж байгаа ачаалал ижил төстэй. Банкны үйл ажиллагаа явж байгаа Төрийн банкны захирал, Хөгжлийн банкны захирал гэхэд үндсэндээ цэвэр суутгалаа хийгээд гар дээрээ авч байгаа цалин нь бол 10-12 сая орчим төгрөг байгаа юм байна лээ л дээ. Энэ болгоны итгэлцүүр гэж ашиглаад тэгээд эдний цалинг Төрийн албаны хуульд өөрчлөлт оруулж байгаад ингээд шийдвэл яасан юм бэ гэсэн саналыг бид нар олуулаа ярьж байгаад олон дахин ярьж байгаад ингэж оруулж ирсэн юм. Үүнийг хэвээр үлдээнэ гэвэл одоо байж байгаа 1100000 төгрөгөөр цалинжаад явах юм байна лээ л дээ. Монголбанкны ажилчдын хувьд 2-3 сая орчим төгрөг дунджаар цалинтай юм байна лээ. Ингэж оруулж ирсэн. Бидний хувьд нээлттэй байгаа. Энэ бол олон ярьсан даа. Байнгын хорооны дарга оролцсон тэгээд бид нар ажлын хэсгийн гишүүд оролцож байгаад олон талаасаа ярьж байгаад шийдсэн юм. Энэ өөрчлөлтүүдийг бид хийгээд явах боломжтой. Монголбанкныхан нэмж хариулт өгөх боломжтой гэж бодож байна. 
Д.Дамба-Очир: - 3 номер Монголбанк Баяртсайхан Ерөнхийлөгч. 
Н.Баяртсайхан: - Баярлалаа. Та бүгдийн өглөөний амар амгаланг айлтгая. Улсын Их Хурал дээр Төв банкны тухай хууль, Банкны тухай хууль хэлэлцэж байгаатай холбогдуулаад Монголбанктай холбоотой, Монголбанкны Ерөнхийлөгчтэй холбоотой буруу мэдээллүүд гараад байгаад би хэрдээ санаа зовж байна. Нэгдүгээрт, энэ хуулийн төслийг оруулснаар Монголбанкны Ерөнхийлөгч өөрийнхөө эрх мэдлийг нэмэгдүүлэх гэж байгаа асуудал ерөөсөө байхгүй. Одоогийн хуулиар хангалттай эрх мэдэл байгаа. Харин энэ эрх мэдлийг хумьж бүх шийдвэрийг хамтын удирдлагын зарчмаар гаргадаг болно гэж байгаа явдал бол Монголбанкны Ерөнхийлөгчийн эрх мэдлийг нэлээд хумьж байгаа хяналтад оруулж байгаа, хариуцлагатай болгож байгаа ийм алхам энэ хуулиар хийгдэж байна гэж бид үзэж байгаа юм. 
Хоёр дахь зүйл бол 200 сая орчим төгрөгийн цалин авах гэж байгаа мэт ийм санаархал гаргасан мэт яригдаад байна. Тэгэхээр энэ ингэж ойлгохгүй байхыг хүсье. Өнөөдөр Монголбанкны Ерөнхийлөгч, Монголбанкны дэд ерөнхийлөгч нарын цалинг Улсын Их Хурлаас тогтоож байгаа. Бид авч байгаа цалингаа ерөөсөө чамлаж голоогүй. Бид энэ ажлаа хариуцлагатай шударгаар хийж байгаа. Монголбанкны Ерөнхийлөгч бол Монгол Улсын Засгийн газрын Шадар сайдын жишгээр цалин авдаг. Ерөөсөө тэгш тогтоосон юм байна лээ. Монголбанкны дэд ерөнхийлөгч нар бол Монгол Улсын гишүүн, Засгийн газрын гишүүн, сайдын жишгээр цалин авдаг. Бид энэ цалингаа аваад явж байгаа. Гэтэл амьдрал дээр ямар нөхцөл байдал үүсээд байгаа вэ гэхээр Монголбанкны газар, хэлтсийн захирлууд, ажилтнуудынхаа цалинг Монголбанкны Ерөнхийлөгчийн тушаалаар тогтоодог юм. Энэ тушаалаар тогтоосон манай ажилтнуудын цалин Улсын Их Хурлаас тогтоож өгсөн Монголбанкны ерөнхийлөгч нарын цалингийн хооронд 2-3 дахин хэмжээний зөрүү гараад байгаа юм. Энэ зөрүүний асуудлыг бас шийдвэрлэх ёстой юм болов уу гэж бид нар ярилцаад энэ хуулийн заалтыг оруулж ирсэн. 
Би их маргаан хэрүүл болно гэж бодсон бол одоо би жаахан харамсаж сууна. Энэ заалтыг оруулж ирэх нь буруу байсан юм байна даа. хуучин жишгээрээ явж байх нь зөв ч байсан юм болов уу гэж. Тийм учраас та бүгдийг зөв ойлгохыг хүсье. Бид арилжааны банкны захирлуудын жишгээр олон зуун сая төгрөгийн цалин авна гэсэн ийм санаархал бидний хувьд байхгүй шүү. Одоо бидний авч байгаа цалин хангалттай байгаа. Гэхдээ амьдрал дээр үүссэн зөрүүг арилгах бас тодорхой хуулийн арга зам байгаа юм болов уу гэж бид нар ингэсэн. Тэгээд олон улсын төв банкны Ерөнхийлөгч нарын цалинтай харьцуулах юм бол энэ чинь бас бодож үзүүштэй юм байгаа юм л даа. Тэр олон улсын жишиг талаас нь ч харсан олон улсын зөвлөхүүдийн зөвлөгөөг авсан ийм тал бий. 
Мөнгөний бодлогын зөвлөлийн гишүүнийг нэр дэвшүүлэх, томилох тухай асуудалд бидний зүгээс ямар нэгэн санаархал амбиц алга. Хэн нэр дэвшүүлэх нь чухал гэж би ерөөсөө бодохгүй байгаа. Үүн дээр тодорхой шалгууруудыг тавьж өгсөн. Орон тооны бус гишүүн дараахь шалгуурыг хангасан байна гэж байгаа юм. Гол нь энэ шалгууруудыг хангасан тэр нэр дэвшигч орж ирж Мөнгөний бодлогын зөвлөлд ажиллах явдал чухал юм. Олон улсын жишгийг аваад үзэхэд Мөнгөний бодлогын зөвлөл дээр хэн ч өөрийн бодсоноор, өөрийнхөө цээжний хэмжээгээр цээжний пангаар гэж ярьдаг ингэж ерөөсөө ярьдаггүй юм байна. Тодорхой тооцоо судалгаан дээр үндэслэж ярьдаг. Жишээлбэл, Америкийн Нэгдсэн Улсын холбооны федераль резерв Мөнгөний бодлогын зөвлөлийн гишүүд гэдэг бол Төв банкны тодорхой салбаруудын Ерөнхийлөгч нар байдаг. 12 гишүүн. Тэдний доор маш хүчтэй аппарат, маш хүчтэй судалгааны баг. 
Д.Дамба-Очир: - 3 номерын микрофон өгье. 
Н.Баяртсайхан: - Тийм учраас энэ шалгуурыг хангасан хараат бус гишүүд орж ирээсэй. Энэ явдал. Гэхдээ би нэг зүйлийг дахин чин сэтгэлээсээ хүсье. Урьд нь Төв банкны Ерөнхийлөгч гээд ганц хүний шийдвэр гаргадаг байсан энэ механизмыг өөрчилж хамтын удирдлагын зарчимд оруулж ирж байгаа явдал энэ том алхам гэдэг байр сууринаас би хандаж байгаа юм. Түүнээс биш үүн дээр ямар нэгэн эрх мэдлээ нэмэх, хасах, нэмэгдүүлэх ийм сонирхол санаархал байгаагүй гэдгийг хэлье. 
Тэгээд Байнгын хорооны даргаа танаас би чөлөө гуйж байна. 11 цагаас санхүүгийн хэрэглэгчдийн эрх ашгийг хамгаалах шинэ 5 сарын хугацаатай аян нээгдэж байгаа. Олон арилжааны банкнууд, Санхүүгийн зохицуулах хорооныхон, банк бус санхүүгийн байгууллагынхан, Сангийн яамныхан гээд маш олон хүмүүс цуглаад хүлээж эхэлж байгаа юм байна. Тийм учраас тэр аяны нээлтэд очиж товч үг хэлээд эргэж хүрч ирэхийг та зөвшөөрнө үү. 
Д.Дамба-Очир: - Ер нь бол Аюурсайхан гишүүн тодруулах уу? Тодруулъя. 
Т.Аюурсайхан: - Дэгийн хуулийн 23.2.1 дээр асуудлыг ярьж байна л даа. чиглэл өгнө гэдэг чинь тухайн асуудлаар нэлээн үндэслэл бүхий хоёр талаас маргаан үүсээд тэгээд асуудлыг нь санал хурааж шийдэхээс нь өмнө дахиж судлуулахаар чиглэл өгч байгааг хэлж байгаа гэж ойлгож байгаа шүү дээ. Гэтэл тэр асуудлыг хоёр талаасаа тайлбараа тавиад санал хураагаад шийдчихсэн асуудал шүү дээ. Зарим дээр нь бүр дэгд заасны дагуу гурван удаа санал хураагаад шийдчихсэн асуудал. Шийдээд байхад Улсын Их Хурлын дарга ганцаараа бие даагаад тэрийг нь буцаалгаад задалж шинээр оруулж ирэх эрх нь байдаг юм уу, үгүй юм уу? Тэрийг нь асуугаад байна шүү дээ. Таны хэлээд байгаа чинь шийдэгдээгүй үед нь цохихоосоо өмнө буцаах гэж ойлгогдоод байгаа шүү дээ. 
Д.Дамба-Очир: - Ийм дэгээр яваад ирсэн юм байна лээ. Зарим зүйлүүд нь нээлттэй орхидог, тэгээд ажлын хэсэг Байнгын хороон дээрээ дахиж хэлэлцдэг ийм юм. Нэгдүгээр хэлэлцүүлэг явахад дараа нь эцсийн хэлэлцүүлэгт бэлтгэдэг ийм учиртай юм байна лээ. Би нэг л юм хэлмээр байгаа юм. Монголбанкны Ерөнхийлөгч сая 100 мянган төгрөг авч байгаа. Бас юм эргэж хармаар байгаа юм. Газрын дарга нар нь болохоор 5 сая төгрөг авдаг. Ажилчид нь 2-3 сая төгрөг авдаг бодит байдал ийм л байгаа юм. Үүнийг засаад хоёр гурван зуун сая төгрөг авах тийм юм байхгүй байх. Ядаж түрүүн зарлана лээ шүү дээ. Төрийн банкны захирал гэхэд бүх татвараа хасаад 10 сая төгрөг авдаг гээд. Өнөөдөр бодит байдал яг тийм байгаа юм л даа. Монголбанк санхүүгийн мөнгөний бодлогын том шийдвэрүүдийг гаргадаг амаргүй ажилтай байдаг ийм л хүмүүс гэж би ойлгож байгаа юм. Үүнийг эв зүйгээр шийдээд явъя гэсэн бодолтойгоор асуудалд хандаад байгаа юм л даа. Түүнээс Монголбанкны Ерөнхийлөгч замбараагүй цалинтай болгоё гэсэн юм байхгүй байгаа юм. Итгэлцүүр гэдэг нь бол бид нарын ярихдаа бусад жишиг газруудыг харж байгаад 0.5-аар юм уу 5 сая ч юм уу, 0.7-оор юм уу тэр нь тухайн үеийн Их Хурал дээр Их Хурлын дарга Их Хурал батлаад явдаг ийм байвал зүгээр юм болов уу гэж ингэж зохистой харьцааг нь харж байгаад шийдэх ёстой юм болов уу гэж бодсон юм.
Үүнийг дахиад хэлэхэд, Их Хурал дээр аваад үлдье энэ бол эрх нь аваад үлдье гэсэн. Жавхлан гишүүний микрофон өг дөө. 
Б.Жавхлан: - Ажлын хэсгээс оруулж ирсэн таван саналын томьёолол байгаа. Нэгдүгээр томьёоллоо бүтнээр нь дэмжиж байгаа. Хоёрдугаар томьёолол нь харин сая Баяртсайхан Ерөнхийлөгч бол үнэхээр хэлж байна. Одоо ингээд багийн зарчмаар хамтын институци ингэж шийддэг ийм зарчим руугаа явж байгаа нь агуулгын хувьд том дэвшилт гарч байгаа юм. Бид нар барууны жишгээр Америкийн Төв банкны жишгээр ч юм уу, барууны Төв банкнуудын жишгээр тэгж хийх бидэнд боломж байхгүй л дээ. Бидэнд өөрсдийн судалгааны болон бодлогын хангалттай том институцүүд төлөөллүүд байхгүй. Хамгийн том судалгааны институци нь Төв банк байдаг. Уг нь бол барууны зарчмаар очих юм бол барууны зарчимд бодлогын зөвлөлд сууж байгаа бүх хүн Баяртсайхан Ерөнхийлөгчийн ярьдаг шиг нэг нэг загварын судалгааны багтай байдаг. Тэрийгээ төлөөлж энэ бодлогын зөвлөлд саналын эрхтэйгээр оролцдог. Манайд тийм боломж байхгүй. Гэхдээ бид нар түүн рүүгээ зорьж өнөөдрөөс явж эхэлж байгаа юм. Тийм учраас эхний гарааны бүтэц дээр бид нар зөв эхлэх хэрэгтэй. Хэрвээ Монголбанкны Ерөнхийлөгч нэр дэвшүүлэх гэдэг нь хязгаарлагдмал санагдаж байгаа бол Улсын Их Хурлын дарга эсвэл Байнгын хорооноос гэдэг нь бараг илүү зөв юм болов уу даа гэж харж байгаа. 
Сүүлийн таван жилд улс төрийн албан тушаал хашиж байгаагүй гэдгийг нь хасах нь зүйтэй. Улс төрийн албан тушаал хашиж байсан субъектүүд дотор бол энэ чиглэлээр ажиллах хүмүүс бэлтгэгддэг гэж боддог. 

Гуравдугаарт, энэ заалтыг дахиж найруулахгүй бол болохгүй болсон байна. Засгийн газраас Монголбанкинд зөвлөмж чиглэл өгөхийг хориглоно гэдгийг хасах нь зүйтэй. Дахиж найруулахдаа Засгийн газраас Монголбанкинд гээд тодорхойлолтууд оруулчихсан байгаа. Тэгэхээр эргээд Монголбанкнаасаа Засгийн газарт чиглэл зөвлөмж өгөх нь нээлттэй юм шиг найруулга дээр үлдэх гээд байна нэгд.

Хоёрдугаарт, хууль зааснаас бусад асуудлаар харилцах, хамтран ажиллахыг хориглоно гээд хэтэрхий их хориглолтод орж байгаа ийм агуулгатай болоод байна. Одоо хуульд зааснаар гэвэл ерөөсөө ганцхан Засгийн газарт зээл өгөх ажлаар Засгийн газартай харилцах, өөр ямар ч суваг байхгүй болж байгаа. Санхүүгийн тогтвортой байдлын зөвлөл дээрээ уулзаж ярилцвал ярилцана. Гэтэл мөнгөний бодлого, төсвийн бодлого, татварын бодлого эдгээр зүйлүүдээ уялдуулж ажиллах онцгой шаардлагууд байдаг. Тэр харилцаа хамтарч ажиллах юмнуудыг нь эргээд энэ хуулиараа хаагаад хаяж байгаа гэдэг дээрээ эргэж харах хэрэгтэй байна. 
Сая хүртэл Сангийн сайд, Монголбанкны Ерөнхийлөгч нар хамтраад гарын үсэг зураад чухал бичиг баримт дээр хамтарч ажиллахаа илэрхийлж байна лээ. Тэр бол их зөв асуудал дээр хоорондоо тохирцгоосон байна лээ гэх мэт ийм боломжуудаа хуулиараа хязгаарлах учраас үүнийг эргэж харах хэрэгтэй юм байна гэж бодож байна. 
Дөрөвдүгээр зүйл дээр төслийн 3 дугаар зүйлийн 4 дэх заалтыг хасах гээд мэргэжлийн байгууллага нь анх өөрсдөө мөнгөний бодлогын үндсэн чиглэлээ 3 жил тутамд хайрцаглаж томьёолдог байя гээд хүсэлтээ оруулж ирсэн. Энэ нь тэгээд явсаар байгаад Их Хурал дээрээ хоёр болоод гараад ирсэн. Үүнийгээ хасъя гэж байгаа юм байна. Уг нь гурав биш ядаж хоёр байх нь зөв юм. Монголбанкныхан өөрсдөө хэлж чадахгүй байгаа юм. Ганц зовлон нь үндсэн чиглэлийг Их Хурал дээр оруулж ирэхээр хэтэрхий улс төрждөг байхгүй юу. Хэтэрхий улс төржөөд байдаг юм. Их Хурал дээр болж өгвөл бараг Монголбанкны энэ асуудлаар өдөр болгон авчирч байгаад мөлхүүлээд байх сонирхолтой байгаад байдаг. 
Гэтэл энэ цаанаа амьдрал дээрээ өөрөө үндсэн.

Д.Дамба-Очир: - 1 минут өгье.
Б.Жавхлан: - 2 жилээр байвал зүгээр байна. Тэрийг дэмжиж өгөөч гэж гишүүдээс хүсмээр байна. Цалингийн хувьд орж ирсэн томьёолол нь зөв орж ирсэн байна шүү дээ. Монголбанкны Ерөнхийлөгчийн, ерөнхийлөгч нарын биш юм уу, цалингийн хэмжээг тогтоох итгэлцүүрийг Улсын Их Хурал батална гэсэн байна шүү дээ. Тэр итгэлцүүрийг яаж ч тогтоож болно шүү дээ, Улсын Их Хурал нь. Эд нар бол тэр арилжааны банкны захирлуудын дээд хэмжээгээр авъя гэж бодож орж ирээгүй байх. Ядаж Төрийн банк, Хөгжлийн банк гээд санхүүгийн төрийн институцүүд байна. Тэдгээрийн ядаж хэлтсийн захирлын түвшинд эд нар цалингаа авч байж бас ажлаа урам зоригтой хийнэ шүү дээ. Яг үнэндээ Монголбанкны Ерөнхийлөгч 400 долларын цалин авдаг. Азийн Төв банкнуудын Ерөнхийлөгч нарын уулзалтад очиход Монголбанкны Ерөнхийлөгч гээд 400 долларын цалинтай хүн босож ирээд олон юм ярих шаардлага гардаг л даа. Тэгэхээр энэ талаас нь бодож үзэх хэрэгтэй байгаа юм. Тэгэхээр итгэлцүүр гэдэг юм чинь харин зөв томьёолоод оруулаад ирсэн байна. Их Хуралд энэ эрх нь үлдэж байна. Их Хурал харин үүнийгээ харахдаа зөв талаас нь.
Д.Дамба-Очир: - Гишүүд асуулт асууж, хариулт авлаа. Одоо зарчмын зөрүүтэй саналын томьёоллоор санал хураалт явуулна. 
1.Төслийн 1 дүгээр зүйлийн 3 дахь заалтын “хэрэгжүүлнэ.” гэсний өмнө “энэ хуулийн 11 дүгээр зүйлийн 1 дэх хэсэгт заасан хэрэгслийг ашиглан” гэж нэмэх. Санал хураалт явуулъя. 
91.7 хувиар уг санал дэмжигдлээ. 

2.Төслийн 1 дүгээр зүйлийн 6 дахь заалтыг өөрчлөн найруулах зарчмын зөрүүтэй саналын “Монголбанкны Ерөнхийлөгч нэр дэвшүүлж,” гэснийг Аюурсайхан гишүүний томьёоллоор санал хураагаад явчих уу эхлээд адилхан юм байна. “Монголбанкны Ерөнхийлөгч нэр дэвшүүлж,” гэснийг “Улсын Их Хурлын Эдийн засгийн байнгын хороо нэр дэвшүүлж” гэж өөрчлөн, “4/сүүлийн таван жилд улс төрийн албан тушаал хашиж байгаагүй” гэснийг хасах гэж байгаа юм. Үүнийг Аюурсайхан гишүүний болон бусад гишүүний гаргаад байгаа Эдийн засгийн байнгын хороо гэдгээр санал хураая дэмжье гэдгээр. Тэгээд тэр нь унах юм бол Их Хурлын дарга болно биз. Эдийн засгийн байнгын хороо гэдгээ дэмжээд явъя. Санал хураая. 
91.7 хувиар уг санал дэмжигдлээ. Санал хураачихсан.
3 дээр Жавхлан гишүүн.

Б.Жавхлан: - Үүнийг ийм байдлаар саналын томьёолол хурааж өгнө үү хүсэж байна. 

3.Төслийн 1 дүгээр зүйлийн 9 дэх заалтын “6.Засгийн газраас Монголбанкинд зөвлөмж, чиглэл өгөхийг хориглоно.” гэснийг “6.Засгийн газраас аливаа хэлбэрээр Монголбанкинд чиглэл өгөх, хуульд зааснаас бусад асуудлаар гэрээ хэлцэл байгуулахыг хориглоно.” гэж өөрчилж өгөөч гэж томьёолол оруулах гэсэн юм. Хуульд зааснаас бусад асуудлаар гэрээ хэлцэл байгуулахыг хориглоно гэж. 
Д.Дамба-Очир: - Үүнийг хар даа, та бүхэн ойлгоорой Нямдорж гишүүн санал гаргасан юм. Тэгээд Нямдорж гишүүн сүүлд өөрөө томьёолсон юм. Тэгээд ажлын хэсэгт оруулж өгсөн юм Баттөмөр гишүүнд. Баттөмөр гишүүн хариулаад байх даа. 
Б.Баттөмөр: - Би ямар бодолтой байдаг вэ гэхээр Монголбанк Засгийн газар маш сайн хамтарч ажиллах ёстой. Хуулийн хүрээнд. Тэгэхээр үүн дээр Засгийн газар, Монголбанкны хоёрын дунд маш том хэрэм босгож байгаа юм л даа. Тэгэхээр би үүний эсрэг саналтай байгаа юм. Нямдорж гишүүний томьёолсон саналын эсрэг саналтай байгаа юм. Юу вэ гэхээр Жавхлан гишүүний юутай төстэй юм. Засгийн газраас аливаа хэлбэрээр Монголбанкинд чиглэл өгөх, хуульд зааснаас бусад асуудлаар хамтарч ажиллаж болохгүй гэсэн ийм утгатай өөрчлөлтийг л хийх ёстой. Ер нь бол хамтарч ажиллах ёстой, яагаад ийм заалт оруулж байна вэ гэхээр өмнөх 4 жилийн хугацаанд Монголбанк Засгийн газартай хамтраад Монголбанкны төсвийн үүрэг гүйцэтгэсэн маш олон арга хэмжээ авч 3.1 их наяд төгрөгийн алдагдал гаргаж Монгол Улсад их хэмжээний хохирол учруулсан гэдэг ийм үндэслэл энэ хүн хэлж байна лээ л дээ. Тэгэхээр дандаа буруу талаас биш зөв талаас бас харж болно шүү дээ. 
Яагаад Монголбанк Засгийн газар хоёр сайн чиглэлээр хөгжлийн асуудлаар макро эдийн засгийн бодлогыг төлөвшүүлэх, хэвшүүлэх, санхүүгийн зах зээлийг тогтвортой хөгжүүлэх чиглэлээр яагаад хамтарч болохгүй гэж. Тэгэхээр энэ заалтыг зөөлрүүлье гэдэг Жавхлан гишүүний саналтай би санал нэг байна. 

Д.Дамба-Очир: - Жавхлан гишүүн сая харсан байх тийм ээ? Өөр заалт дээр орчихсон байна гэж. Хамаагүй ээ, 
Б.Жавхлан: - Тэр хамаагүй. Энэ чинь зүйл нь Засгийн газартай харилцах асуудлыг зохицуулж байгаа харилцааг зохицуулж байгаа хэсэг. Нөгөөдөх чинь Засгийн газраас бусад гадуурх харилцааг зохицуулж байгаа заалт. 
Д.Дамба-Очир: - Аюурсайхан гишүүн саналаа хэлье. Аюурсайхан гишүүний микрофон өгье. 
Т.Аюурсайхан: - Аливаа эдийн засагт төсвийн бодлого, мөнгөний бодлого хоёр уялдаатай явна л даа. Тэгэхээр огт Засгийн газраа Монголбанктай харилцах хамтран ажиллахыг хуульд зааснаас бусад асуудлаар гэж байгаа. Хориглох юм бол энэ нэлээн явцуу заалт болно гэж Жавхлан гишүүний саналтай санал нэг байгаа юм. Зүгээр нөгөө талаар Засгийн газраас Монголбанкинд зөвлөмж чиглэл өгдөг асуудлууд нэлээн их байгаа. Тэрийг нь хориглох нь зүйтэй. Одоо хүртэл Засгийн газраас зарим тогтоол батлахдаа тухайлбал, сая оффшорын жагсаалтыг баталсан шүү дээ. Тэгэхдээ Монголбанкинд сүүлийн заалтаараа зөвлөсүгэй гээд оруулчихсан байх жишээний. 

Зүгээр хуульд зааснаас бусад асуудлаар гэрээ хэлцэл хийхийг хориглоно гэдгийг нь ийм байдлаар оруулах нь зүйтэй байх гэж бодож байна. Яагаад вэ гэхээр саяын өнгөрсөн Үнэ тогтворжуулах яамд, Засгийн газартай хоёр талын гуравласан ийм гэрээнүүд маш их хийсэн шүү дээ. Тэрийг нь тодорхой болгоод явчих асуудал гэж ойлгож байна. Саяын томьёоллоор оруулчихвал.
Д.Дамба-Очир: - Жавхлан гишүүний томьёоллоор санал хураалт явуулъя. Би дахиад уншъя. 
3.Төслийн 1 дүгээр зүйлийн 9 дэх заалтын “6.Засгийн газраас Монголбанкинд зөвлөмж, чиглэл өгөхийг хориглоно.” гэснийг “6.Засгийн газраас аливаа хэлбэрээр Монголбанкинд чиглэл өгөх, хуульд зааснаас бусад асуудлаар гэрээ хэлцэл байгуулахыг хориглоно.” гэж өөрчлөн найруулах. Болж байна уу? Санал хураалт явуулъя. 

91.7 хувиар уг санал дэмжигдлээ. 
4.Төслийн 3 дугаар зүйлийн 4 дэх заалтыг хасах. Эхлээд Баттөмөр гишүүн тайлбар хэлнэ. 

Б.Баттөмөр: - Энэ заалтаар 1 жил гэдэг дээр ажлын хэсэг 100 хувь санал нэгдсэн. Яагаад вэ гэхээр манай банкны хүмүүс 3 жил гэж оруулж ирсэн Төв банкнаас. Бас Жавхлан гишүүн, Нарантуяа гишүүн 2 жил гэдэг нь зөв юм гэсэн. Би бас ажлын хэсгийн ахлагчийн хувьд Улсын Их Хурлын гишүүний хувьд бол төсвийн бодлого, мөнгөний бодлого хоёр хамт явж байх ёстой. Энэ утгаараа төсөв нэг жилээр хэлэлцэж явж байхад мөнгөний бодлого нь хамт явах ёстой гэсэн нэгдүгээрт. 
Хоёрдугаарт, юу вэ гэхээр Монгол Улс санхүү, эдийн засгийн гүн гүнзгий хямралтай байгаа. Энэ үед Монголбанк мөнгөний бодлого гээд хоёр жилээр батлуулж аваад Улсын Их Хурал дээр орж ирэхгүйгээр хоёр жил алга болох ийм юм харагдаад байгаа юм. Ийм учраас хүндрэлтэй байгаа энэ үед 1 жил байх нь зүйтэй яаж ч бодсон ч гэсэн. Үүн дээр маш олон тайлбарыг хийж болно. Үүнийг би ажлын хэсгийн саналыг дэмжиж өгөөч гэсэн саналтай байгаа юм. 
Д.Дамба-Очир: - Жавхлан гишүүн.
Б.Жавхлан: - Ажлын хэсгийн гишүүдийнхээ санал нэгдсэн асуудлуудыг нь би хүндэтгэж байна. Олон талаас нь харж ярилцсан биз дээ. Зовлонг нь бас ойлгож байна. Гэхдээ төсөв, мөнгөний бодлого маань өөрөө нийцтэй байна гэдэг маань нэлээн том агуулгатай зүйл байдаг. Төсвийн хүрээний мэдэгдэл бид хоёр жилээр яриад явдаг шүү дээ, энэ жил бид 2018, 2019 оныхыг бид нар 2 жилээр төлөвлөөд явж байгаа. 2019 оныхыг хуулиараа 1 жилээрээ явдаг. Төсвийн хүрээний мэдэгдлээ бид нар тэгж явж байгаа шүү дээ. 
Тэгэхээр 1 жилээр явдаг нь түрүүний миний хэлсэн зовлон л доо. Хэтэрхий их улс төржөөд байдаг юм. Хэтэрхий улс төрждөг. Хэрвээ энэ жил мөнгөний бодлогын чиглэлийг хоёр жилээр батлуулсан бол бид нар инфляциа 8 биш, 2 жилийн туршид 5 хувь орчимд гэж бид нар баталж болох байсан. Хэрвээ 1 жилийн хугацаатай баталсан учраас 5 хувь гэж бид нар батлах боломжгүй болж байгаа юм. Тэгээд 8 болоод явж байгаа юм. Ингээд хүлээлт чинь дээшээ яваад өгсөн ийм сул тал гардаг шүү. Тэгэхээр үүнийг эргэж хараач гэж би гишүүдээсээ хүсэж байна. Уг нь Их Хурал дээрээ үүнийг 2 жил гэдгээр нь дэмжээд явсан. Одоо төслийн 3 дугаар зүйлийн 4 дэх заалтыг хасах гэдгийг дэмжчих юм бол 1 жил болчих юм байна, үүнийг дэмжихгүй гэвэл Улсын Их Хурал дээр дэмжигдсэнээрээ 2 жил гэдгээр ингэж явах юм байна. Миний хувьд 2 жил гэдгийг дэмжье гэдэг дээр хэвээрээ байр суурьтай байгаа. 
Энэ улс орны макро эдийн засгийн дунд болон урт хугацаанд тогтвортой байхад маш чухал ач холбогдолтой ийм шийдвэр шүү. 

Д.Дамба-Очир: - Тэгэхээр би нэг юм хэлж байгаа юм. Төлөвлөж болно Монголбанк 3 жилээр, 2 жилээр төлөвлөж болно. Мөнгөний бодлогыг жил тутам батлах нь зүйтэй гэж би хэлээд байгаа юм. Энэ бол Улсын Их Хуралд хадгалагддаг Улсын Их Хурлын эрх мэдлийн асуудал. Мөнгөний бодлогыг би ойлгож байна. Бид нар ойлгож байгаа шүү дээ. Төсвийн хүрээний мэдэгдлийг 2 жилээр баталж байгааг ч ойлгож байгаа. Тийм учраас гишүүд минь саналаа хураагаад явъя. Миний унших гэж байгаа санал бол ерөөсөө ажлын хэсгийн санал. Өөрөөр хэлбэл, жил болгон мөнгөний бодлогыг Улсын Их Хурал дээрээ баталж байя гэсэн бодлого байгаа юм. Монголбанк жил болгон Улсын Их Хурал дээр орж ирж тайлангаа тавьж байх нь зүйтэй гэсэн ийм бодол байна. 
4.Төслийн 3 дугаар зүйлийн 4 дэх заалтыг хасах. 

76.9 хувийн саналаар уг санал дэмжигдлээ. 

5.Төслийн 3 дугаар зүйлийн 14 дэх заалтыг доор дурдсанаар өөрчлөн найруулах:

“14/26 дугаар зүйлийн 5 дахь хэсэг:

5.Монголбанкны Ерөнхийлөгчийн цалингийн хэмжээг тогтоох итгэлцүүрийг Улсын Их Хурал батална” Чинзориг гишүүн. Санал гэж байхгүй асуулт байгаа. Асууж болно. 
С.Чинзориг: - Үүний ерөнхий зарчмыг нь дэмжиж байгаа юм итгэлцүүр тогтоох гээд. Ер нь бол Монголбанк чинь төрийн албан хаагчтай шууд адилтгаж авч явахад хэцүү шүү дээ. Тийм учраас ерөнхий Их Хурал итгэлцүүрийг тогтооно гэдэг зарчмыг дэмжиж байна. Хамгийн гол нь дэд ерөнхийлөгчийг нь оруулах ёстой. Их Хурал томилсон байгууллага нь цалинг нь тогтоох ёстой. Хэрвээ дэд ерөнхийлөгчийнхөө цалинг Монголбанкны Ерөнхийлөгч тогтоо гэвэл хүний цалинг тогтооно гэдэг чинь үндсэндээ бас хүний нөлөөнд орох ийм асуудал үүснэ. Тийм учраас үүн дээр би зарчмыг нь дэмжиж байна. Ганцхан Монголбанкны Ерөнхийлөгч, дэд ерөнхийлөгчийн цалинг гэдгийг нэмээд явмаар байна. 
Д.Дамба-Очир: - Ингээд би унших уу? Жавхлан гишүүн байж байгаарай одоохон санал. Зөв үү, тэгэхээ ингэе. Ингээд уншаад үзье. Монголбанкны Ерөнхийлөгч, Тэргүүн дэд ерөнхийлөгч, дэд ерөнхийлөгч нарын цалингийн хэмжээг тогтоох итгэлцүүрийг Улсын Их Хурал батална.

Тэгвэл Монголбанкны Ерөнхийлөгч, Тэргүүн дэд ерөнхийлөгч, дэд ерөнхийлөгч энд нарын гэж бичихгүй бол болохгүй шүү дээ. Гурван хүн байгаа юм чинь олон болоод байна шүү дээ, олон тоон дээр. Ерөнхийлөгчдийн гэе. Үүнийг найруулъя ойлголоо нөгөө хоёрыг оруулаад. Санал хураалт явуулъя.  
92.3 хувиар уг санал дэмжигдлээ. 
Санал хураалт явагдаж дууслаа. Зарчмын зөрүүтэй саналуудаар санал хурааж дууслаа. 

Төв банк /Монголбанк/-ны тухай хуульд нэмэлт, өөрчлөлт оруулах тухай хуулийн төсөл, Төрийн албаны тухай хуульд нэмэлт, өөрчлөлт оруулах тухай, Улсын тэмдэгтийн хураамжийн тухай хуульд нэмэлт, өөрчлөлт оруулах тухай, Төрийн болон орон нутгийн өмчийн хөрөнгөөр бараа, ажил, үйлчилгээ худалдах авах тухай хуульд нэмэлт, өөрчлөлт оруулах тухай хуулийн төслүүдийг эцсийн хэлэлцүүлэгт бэлтгэсэн танилцуулгыг төслийн эцсийн хувилбарын хамт нийт гишүүдэд тараах болно. 
Нэгдсэн хуралдаанд Баттөмөр гишүүн танилцуулна. Баярлалаа. Энэ асуудал дууслаа. 

Дараагийн асуудал.

Хоёр. ”Төв банкны тухай хуульд нэмэлт, өөрчлөлт оруулах тухай хуулийг хэрэгжүүлэх зарим арга хэмжээний тухай” Улсын Их Хурлын тогтоолын төсөл /анхны хэлэлцүүлэг/
Тогтоолын төслийг Улсын Их Хурлын гишүүн, ажлын хэсгийн ахлагч Баттөмөр гишүүн танилцуулна. Баттөмөр гишүүнийг урьж байна. 
Б.Баттөмөр: - Монгол Улсын Их Хурлын тогтоол
”Төв банкны тухай хуульд нэмэлт, өөрчлөлт оруулах тухай хуулийг хэрэгжүүлэх зарим арга хэмжээний тухай” гэсэн тогтоолын төсөл байна.

Монгол Улсын Их Хурлын чуулганы хуралдааны дэгийн тухай хуулийн 24 дүгээр зүйлийн 24.6 дахь хэсгийг үндэслэн Монгол Улсын Их Хурлаас тогтоох нь:

Төв банкны тухай хуульд нэмэлт, өөрчлөлт оруулах тухай хууль батлагдсантай холбогдуулан дараахь арга хэмжээг авч хэрэгжүүлэхээр Монголбанк /Н.Баяртсайхан/-нд даалгасугай.
1.Төв банкны тухай хуульд нэмэлт, өөрчлөлт оруулах тухай хуульд заасан дүрэм, журам, заавар, аргачлалыг 2018 оны 06 дугаар сарын 01-ний дотор шинээр болон шинэчлэн батлах;


2/Хууль хэрэгжүүлэхтэй холбогдсон зохион байгуулалтын болон шилжилтийн үеийн бэлтгэл ажлыг хангах


3/2017 оны 12 дугаар сарын 07-ны өдөр баталсан Төрийн албаны тухай хуулийн шинэчилсэн найруулга нэмэлт, өөрчлөлт оруулах тухай хуулийн төслийг боловсруулж, хууль санаачлагчаар уламжлан Монгол Улсын Их Хуралд 2018 оны 07 дугаар сарын 01-ний дотор өргөн мэдүүлэх ажлыг зохион байгуулах. 


2.Энэ тогтоолын хэрэгжилтэд хяналт тавьж ажиллахыг Монгол Улсын Их Хурал Эдийн засгийн байнгын хороо /Д.Дамба-Очир/-нд үүрэг болгосугай гэсэн ийм тогтоолын төсөл байна. 

Д.Дамба-Очир: - Баттөмөр гишүүнд баярлалаа. Тогтоолын төсөлтэй холбогдуулж асуух асуулттай гишүүд байна уу? Чинзориг гишүүнээр тасаллаа. Чинзориг гишүүн. 
С.Чинзориг: - Хоёр асуулт байна Баттөмөр гишүүнээ. 1.2 дээр хууль хэрэгжүүлэхтэй холбогдсон зохион байгуулалтын болон шилжилтийн үеийн бэлтгэл ажлыг хангах гэж яасан сүрхий нэртэй юм бэ. Шилжилтийн үеийн бэлтгэл гэж юу байгаа юм бэ? Энэ чинь Төв банкны тухай хуульд нэмэлт, өөрчлөлт оруулсантай холбоотойгоор тэгж шилжилтийн үеийн бэлтгэл гээд хангаад сүр бадруулаад байгаа юм байгаа юм уу? Байхгүй биз дээ. Ийм заалт зайлшгүй шаардлагатай юм уу? Шилжилтийн үеийн бэлтгэл гэхээр би гайхаад байгаа юм. Хуульд тэгээд явчихвал тэр чигээрээ явчихна шүү дээ.

Хоёрдугаарт, Төрийн албаны тухай хуульд нэмэлт, өөрчлөлт оруулах тухай асуудлыг хууль санаачлагчаар уламжлуулан өргөн мэдүүлэх гээд хуулиар тогтоолоор тогтоож өгөх нь зөв үү, буруу юу? Шаардлагатай бол тэр хуульдаа санаачлагчаар хуулийнхаа төслийг оруулаад ирнэ биз дээ нэг дэх асуудал.

Хоёр дахь асуудал нь Их Хурал сая хэд хоногийн өмнө өөрөө энэ хуулийг батлаад тэгээд маргааш нь дахиж тогтоол гаргаад хэрэгжиж эхлээгүй байхад нь тэр хуульд өөрчлөлт оруулах, бүр Дамба-Очироор санаачлуул гэж бичих нь халаг байна шүү дээ. Хууль санаачлагчаар уламжлуулан Их Хуралд мэдүүлэхийг даалгасугай гээд ингэх шаардлага байгаа юм уу?  

Д.Дамба-Очир: - Баттөмөр гишүүн хариулах уу? 
Б.Баттөмөр: - Энэ уншихаар манай Эдийн засгийн байнгын хорооны нөхөд үүнийг боловсруулж оруулж ирсэн л дээ. Уншихаар Чинзориг гишүүнтэй ижил төстэй юм харагдаж байна. Зохион байгуулалтын гэдэг дотроо шилжилтийнхийг манай нөхөд юу гэж ойлгосон бэ гэхээр мэдээж хуучин хууль, шинэ хууль хоёрыг хэрэгжүүлэхтэй холбогдуулаад мөнгөний бодлогын бие даасан байдлыг хангах, тэр хяналтын хорооны үйл ажиллагааг зохицуулах, Төрийн албаны хуультай холбогдуулаад маш олон өөрчлөлтүүд орж байгаа учраас үүнийг шилжилтийн болов уу гэж ингэж ойлгож байгаа. Найруулгын шинж чанартай юм байна, би эхний асуултыг хүлээж авч байна. Хууль хэрэгжүүлэхтэй холбогдсон зохион байгуулалтын арга хэмжээ бэлтгэл ажлыг хангах гэсэн чиглэлээр шилжилтийнх гэдгийг авахад болохгүй юм байхгүй гэж бодож байна. 
Хоёр дахийг ч гэсэн манай Чинзориг сайд төрийн албаны маш их туршлагатай илүү зүйлийг маш сайн харж байна. Баярлаж байна, заавал хууль санаачлагчаар уламжлаад байх ч юу байх вэ, тэртээ тэргүй хууль санаачлагч оруулах учраас. Тийм учраас үүнийг найруулгад. 
Д.Дамба-Очир: - Ойлголоо. Би дахиад уншъя. Тэгэхээр Чинзориг гишүүн ингэж болж байна уу? 
2.Хууль хэрэгжүүлэхтэй холбогдсон зохион байгуулалтын бэлтгэл ажлыг хангах болж байна уу, шилжүүлэх гэдгийг больё. Бэлтгэл ажил хангахгүй бол болохгүй шүү дээ. Энэ чинь 04 дүгээр сарын 01-нд энэ хууль хэрэгжиж эхлэх байхгүй юу. 

Гуравдугаарт, би таны саналыг аваад байна шүү дээ. 2017 оны 12 дугаар сарын 07-ны өдөр баталсан Төрийн албаны тухай хуулийн шинэчилсэн найруулгад нэмэлт, өөрчлөлт оруулах тухай хуулийн төслийг боловсруулж, Монгол Улсын Их Хуралд 2018 оны 07 дугаар сарын 01-ний дотор өргөн мэдүүлэх ажлыг зохион байгуулах гээд энэ бол хийхгүй бол болохгүй юм. Хийдэг журамтай юм байна лээ. Тийм учраас үүнийг ингэж оруулж өгөхгүй бол назгайд нь хаяж болохгүй юм байна лээ. Өөр саналтай гишүүд байна уу? Байхгүй юу. Тэгвэл ингээд Аюурсайхан гишүүнд микрофон өгье. Та статистик танилцуулна байж бай. 
Т.Аюурсайхан: - Хууль санаачлагч Монгол Улсын Ерөнхийлөгч, Засгийн газар, Улсын Их Хурлын гишүүн байгаа шүү дээ. Тэгэхээр өөр ямар нэгэн байдлаар хэрвээ та заавал ийм үүрэг өгөх ёстой гэж бодож байвал хууль санаачлагч хэнтэй ч хууль санаачлахдаа хамтарч ажиллаж болно. Тэр дээр энэ асуудлаар Улсын Их Хуралтай хамтарч ажиллахыг даалгав гэдэг байдлаар эсвэл хасвал. Улсын Их Хуралд өргөн мэдүүлэх ажлыг зохион байгуулахыг хуулиар заасан үүрэг байхгүй шүү дээ. Хуульд ямар ч ийм зохицуулалт байхгүй, зөвхөн Ерөнхийлөгч, Засгийн газар, Их Хурлын гишүүн байхгүй юу. Хэрвээ байна гэвэл хуулийн төслийг боловсруулах асуудлаар Улсын Их Хуралтай хамтарч тэгэхээр арай болохгүй байна. Эсвэл ажил хэргийн шугамаар Байнгын хорооноос ч юм уу, Байнгын хорооны удирдлагаас чиглэл өгөөд явна биз. Тогтоол чинь хуультайгаа нийцэх ёстой. 
Д.Дамба-Очир: - Аюурсайхан гишүүнийг 3-ыг бүр хасъя гэж байгаа юм уу? 
Т.Аюурсайхан: - Хасаад, байна гэвэл боловсруулах асуудлаар Улсын Их Хуралтай хамтарч ажиллах ч гэдэг юм уу дахиж найруулж байж явахгүй бол энэ чинь өргөн мэдүүлэх ч үүрэггүй, хүнээр дамжуулан уламжил гэх хуулийн зохицуулалт байж болохгүй байхгүй юу. 
Д.Дамба-Очир: - Ингэвэл яасан юм бэ? Өөрчлөх тухай хуулийн төслийг боловсруулж, танилцуулахыг гээд явбал яадаг юм бэ? Улсын Их Хуралд танилцуулахыг гээд. Бүр хасъя гэж үү? Тэгвэл найруулаад оруулъя. Дахиад унших уу? Санал хураалт явуулъя.

Төв банкны тухай хуульд нэмэлт, өөрчлөлт оруулах тухай хуулийн төслийг хэрэгжүүлэх арга хэмжээний тухай гээд Монгол Улсын Их Хурлын чуулганы хуралдааны дэгийн тухай хуулийн 24 дүгээр зүйлийн 24.6 дахь хэсгийг үндэслэн Монгол Улсын Их Хурлаас тогтоох нь:

Төв банк /Монголбанк/-ны тухай хуульд нэмэлт, өөрчлөлт оруулах тухай хууль батлагдсантай холбогдуулан дараахь арга хэмжээг авч хэрэгжүүлэхийг Монголбанк /Н.Баяртсайхан/-нд даалгасугай.

1.Төв банк /Монголбанк/-ны тухай хуульд нэмэлт, өөрчлөлт оруулах тухай хуульд заасан дүрэм, журам, заавар, аргачлалыг 2018 оны 06 дугаар сарын 01-ний дотор шинээр болон шинэчлэн батлах;


2/Хууль хэрэгжүүлэхтэй холбогдсон зохион байгуулалтын бэлтгэл ажлыг хангах;

3 дугаар заалтыг бүр аваад хаяя.
2.Энэ тогтоолын хэрэгжилтэд хяналт тавьж ажиллахыг Монгол Улсын Их Хурал Эдийн засгийн байнгын хороо /Д.Дамба-Очир/-нд үүрэг болгосугай. Энэ хэлбэрээр тогтоолын төслийг баталъя гэсэн санал хураалт явуулъя. Явуулбал болж байна уу чуулганд. 
92.3 хувийн саналаар уг санал дэмжигдлээ. 

Тогтоолын төслийг анхны хэлэлцүүлгээр нь батлуулъя гэдэг горимын санал оруулж байна. Санал хураалт явуулъя. 
Байнгын хорооны санал, дүгнэлтийг Улсын Их Хурлын гишүүн Баттөмөр гишүүн чуулганд танилцуулна. Баярлалаа. Энэ санал дууслаа.

Дараагийнх нь. 
Гурав. Үндэсний статистикийн хорооны зөвлөлийн бүрэлдэхүүнийг шинэчлэн батлах тухай Улсын Их Хурлын тогтоолын төсөл
Үндэсний статистикийн хорооны зөвлөлийн бүрэлдэхүүнийг шинэчлэн батлах тухай Улсын Их Хурлын тогтоолын төслийг би үүнийг заавал уншиж танилцуулах юм уу? Бүгдийг нь үү? Ганц хуудас юм уу? 

Танилцуулгыг би уншиж танилцуулах ёстой юм байна. Тогтоолын төсөл танилцуулах. Статистикийн тухай хуулийн 14 дүгээр зүйлд заасны дагуу Үндэсний статистикийн хороонд албан ёсны статистикийн үйл ажиллагаа явуулахад нь туслах, арга зүйн нэгдмэл байдлыг хангах асуудлаар зөвлөх чиг үүрэгтэй зөвлөл 2004 оноос эхэлж ажиллаж ирсэн бөгөөд 2009, 2014 онуудад уг зөвлөлийн бүрэлдэхүүнийг шинэчилж байжээ. 
Зөвлөлийн бүрэлдэхүүнийг 2004, 2009 онуудад батлахдаа гишүүдийг албан тушаалаар баталж байлаа. 2014 оны 01 дүгээр сарын 16-ны өдрийн 14 дүгээр тогтоолд уг зөвлөлийн бүрэлдэхүүнийг шинэчлэхдээ гишүүдийн нэрийг зааж баталжээ. Зөвлөлийн гишүүдийн олонхи нь албан тушаалаасаа өөрчлөгдсөн түүнчлэн статистикийн мэдээ мэдээллийн чанар, шуурхай нэгдмэл байдлыг хангах үүднээс 2014 онд шинэчлэн баталсан зөвлөлийн бүрэлдэхүүнийг өөрчлөх шаардлага үүсэж байна.
Статистикийн тухай хуулийн 14 дүгээр зүйлийн 3 дахь хэсэгт зөвлөл нь 7 хүний бүрэлдэхүүнтэй байна. Зөвлөлийн 3 гишүүнийг Улсын Их Хурлын холбогдох Байнгын хороо, 3 гишүүнийг Засгийн газар санал болгож Улсын Их Хурал томилно гэж заасны дагуу Засгийн газраас санал болгосон 3 гишүүний асуудлыг Засгийн газрын 2017 оны 12 дугаар сарын 22-ны өдрийн хуралдаанаар хэлэлцээд Засгийн газрын Хэрэг эрхлэх газрын Хөрөнгө оруулалт, төр хувийн хэвшлийн түншлэлийн асуудал хариуцсан дэд дарга, Сангийн яамны Төрийн нарийн бичгийн дарга, Үндэсний хөгжлийн газрын даргын санал болгосноор шийдвэрлэж, албан бичгээ Засгийн газрын хуралдаанд тэмдэглэлийг ирүүлсэн байна. 
Эдийн засгийн байнгын хорооноос Монголбанкны дэд ерөнхийлөгч, Монголын үндэсний худалдаа аж үйлдвэрийн танхимын дарга, Эдийн засгийн байнгын хорооны ажлын албаны ахлах зөвлөхийг Үндэсний статистикийн хорооны зөвлөлийн бүрэлдэхүүнд оруулахаар санал болгож байна.
Зөвлөлийн бүрэлдэхүүнийг тодорхой хугацаагүй томилдог ба зөвлөлийн гишүүдийг нэр зааж батлах нь тэд албан тушаалаас өөрчлөгдөх буюу тухай бүрт нь өөрчлөлт оруулах шаардлага үүсэж байгаа тул зөвлөлийн гишүүдийг албан тушаалаар нь томилж ирсэн уламжлалыг баримтлах нь зүйтэй гэж үзсэн болно.

Улсын Их Хурлын чуулганы хуралдааны дэгийн тухай хуулийн 36 дугаар зүйлийн 36.1 дэх хэсгийг үндэслэн тус Байнгын хорооноос Үндэсний статистикийн хорооны зөвлөлийн бүрэлдэхүүнийг шинэчлэн батлах тухай Улсын Их Хурлын тогтоолын төслийг боловсруулан танилцуулж байна. 
Засгийн газрын саналыг Нийгмийн хөдөлмөрийн яамны сайд Чинзориг сайд танилцуулна. Урьж байна Засгийн газрын гурван гишүүнийг та танилцуулаад байх. 
С.Чинзориг: - Та өөрөө сая танилцуулчихлаа шүү дээ даргаа. Засгийн газраас үндэсний зөвлөлд 3 хүний нэр санал болгосон. 1.Засгийн газрын Хэрэг эрхлэх газрын Хөрөнгө оруулалт, төр, хувийн хэвшлийн түншлэлийн асуудал хариуцсан дэд дарга, 2.Сангийн яамны Төрийн нарийн бичгийн дарга, 3.Үндэсний хөгжлийн газрын дарга гэсэн ийм 3 албан тушаалтныг санал болгож байгаа. Тэгээд энэ 3 нэр дэвшигчийн асуудлыг хэлэлцэн шийдвэрлэж өгөхийг хүсэж байна. 
Д.Дамба-Очир: - Тогтоолын төсөлтэй холбогдуулж асуух асуулттай гишүүд байна уу? Тэгвэл асуулт асуух гишүүд алга байна. Үг хэлэх гишүүд байна уу? Асуулт байна уу кнопоо дар. Нэрээ оруул. Аюурсайхан, Жавхлан гишүүнээр асуулт асуух гишүүдийг тасаллаа. Аюурсайхан гишүүн асуултаа асууя. 
Т.Аюурсайхан: - Хуулиар заасан хугацаа байдаг юм болов уу гэдгийг хэдэн жилээр томилдог юм бол, чөлөөлөх үндэслэл нь юу байдаг юм бол гэдгийг асууя даа. 
Д.Дамба-Очир: - 3 номер Статистикийн газрын дарга Ариунзаяа хариулна. Ажлын хэсэг танилцуулаагүй юм байна. Ариунзаяа ажлын хэсгээс оролцож байна. 
А.Ариунзаяа: - Аюурсайхан гишүүний асуултад хариулъя. Хуульд тухайлсан хугацаатай томилгоо байхгүй. Энд зөвлөл нь 7 хүний бүрэлдэхүүнтэй байна. Зөвлөлийн 3 гишүүнийг Байнгын хороо, 3 гишүүнийг Засгийн газар гэж заасан байгаа. Зөвлөлийн үйл ажиллагаанд нь оролцсон байдлыг харгалзан зөвлөлийн гишүүдэд зохих хөлс олгож болно гээд зөвлөл нь шийдвэрлэсэн асуудлаараа зөвлөмж гаргана гэсэн хэдэн заалтууд байдаг. Тодорхой хугацаа тавигдаагүй байдаг юм. Статистикийн тухай хуулийн заалт 14 дүгээр зүйл дээр байгаа. Тараагдсан материалын 4 дүгээр хуудсанд байна. 
Д.Дамба-Очир: - Жавхлан гишүүн асуулт асууя. 

Б.Жавхлан: - 2 нүүр юм ирсэн байна. Асуулт байна. Ариунзаяа даргаа саяын таны танилцуулсан хуульд 3-ыг нь Эдийн засгийн байнгын хороо, 3-ыг нь хаанаас гэв? 
Д.Дамба-Очир: - Засгийн газраас. 

Б.Жавхлан: - Засгийн газраас гэж байна тийм ээ? Таны ирүүлсэн юманд Эдийн засгийн байнгын хорооноос 2 байгаа юм биш үү? Эдийн засгийн байнгын хорооны ажлын албаны ахлах зөвлөх 1, Монголбанкны дэд ерөнхийлөгч 1.
Д.Дамба-Очир: - Худалдаа аж, үйлдвэрийн дарга нь байгаа юм. 

Б.Жавхлан: - Тэр чинь Эдийн засгийн байнгын хорооноос юм уу? 

Д.Дамба-Очир: - Тийм, бас Эдийн засгийн байнгын хорооноос. 

Б.Жавхлан: - Манай хорооноос дэвшүүлж байгаа юм уу? 

Д.Дамба-Очир: - Манай хорооноос, яагаад вэ гэхээр. 

Б.Жавхлан: - Манай хороон дээр энэ чинь яригдаагүй шүү дээ. 

Д.Дамба-Очир: - Манай хороон дээр яригдаж байна л даа. Энэ ямар учиртай вэ гэхээр ерөөсөө тэртээ тэргүй өмнө нь явж ирсэн. 

Б.Жавхлан: - Байнгын хорооноос 3 хүний нэр дэвшүүлнэ, дараа нь тогтоолын төсөл дээрээ оруулж ирэх ёстой. Шууд тогтоолын төсөл дээрээ Байнгын хорооноос дэвшүүлсэн юм шиг ороод ирсэн байна шүү дээ. Нэгдүгээрт, үүнийг тодруулж өгөөч.
Хоёрдугаарт, энэ хороо чинь юу хэлэлцээд, ямар шийдвэр зөвлөмж, ямар статустай ажилладаг хороо вэ? Зөвлөл вэ? Төв банкны хуулиар сая ингээд Мөнгөний бодлогын зөвлөл гээд онцгой шийдвэр гаргадаг бараг шийдвэрийнх нь загварыг нь баталчихлаа шүү дээ. Түүн шиг эндээсээ ямар заавар зөвлөмж шийдвэр гаргадаг ийм институци вэ үүн дээр тодруулж өгөөч. Тэгээд хариултыг сонсож байгаад тодруулах зүйл байна. 
Д.Дамба-Очир: - 3 номер хариулъя Ариунзаяа. 
А.Ариунзаяа: - Гишүүний асуултад хариулъя. Статистикийн тухай хуулийн 14 дүгээр заалтад энэхүү Үндэсний статистикийн хорооны зөвлөлийн үйл ажиллагааны талаар зааж өгсөн байдаг. Үүнд Үндэсний статистикийн хороонд албан ёсны статистикийн үйл ажиллагааг явуулахад туслах, арга зүйн нэгдмэл байдлыг хангах асуудлаар зөвлөх чиг үүрэгтэй. Улсын Их Хурал, Засгийн газар эрдэм шинжилгээний байгууллага болон хэрэглэгчийн төлөөлөлтэй зөвлөлд ажиллана гэж заасан байдаг. Тодорхой журмыг бид нар өөрсдөө баталж явдаг байгаа. Яг одоогийн байдлаар 2014 онд үйл ажиллагааны журам нь батлагдаж байсан. Гэхдээ тодорхой үйл ажиллагаа тогтмолжсон жигдэрсэн юм ажиглагдаагүй байгаа юм. Зөвлөх чиг үүрэгтэй зөвхөн туслах зөвлөх.
Д.Дамба-Очир: - Нэг их сүртэй юм байхгүй. Ерөөсөө дарга нь өөрөө ахлаад явдаг нөгөө гурав гурваасаа ингээд 7 хүн. Эдийн засгийн байнгын хороон дээр одоо хэлэлцэж байгаа юм.  Гэхдээ энэ ийм юм байна лээ. Тэр статистикийн хороонд ямар хүмүүс оруулах вэ бүрэлдэхүүнд нь гээд заачихсан байдаг юм. Хэрэглэгчийн хувийн хэвшлээс орно, Эдийн засгийн байнгын хорооны ахлах зөвлөх нь орно гээд заачихсан байдаг юм албан тушаалыг нь, Монголбанкнаас орно гээд Монголбанкны дэд ерөнхийлөгчийг оруулдаг юм байна лээ. Жилийн жилд яваад ирсэн өмнөх уламжлал байгаа юм байна лээ практик нь. Албан тушаалаар явдаг юм байна лээ. Хэн байхаасаа илүү. Жавхлан гишүүн тодруулъя. 
Б.Жавхлан: - Хууль дээр Эдийн засгийн байнгын хорооноос 3 гэж байгаа бол тэрийг Эдийн засгийн байнгын хороон дээр урьдчилж хэлэлцэх хэрэгтэй шүү Байнгын хорооны даргаа. Эрдэм шинжилгээний байгууллага гэж байгаа бол энэ институцээсээ хүн оруулж болдоггүй юм уу? Танайх чинь цэвэр судалгаа шинжилгээний академик институци шүү дээ. Тийм байгууллага дээр Монгол Улсын их сургууль ч юм уу ийм эрдэм шинжилгээний институцээс эрдэмтэн мэргэдээс оруулж болдоггүй юм уу? Тийм төлөөлөл энд чинь байхгүй байна шүү дээ. Эрдэм шинжилгээний байгууллага гээд Худалдаа аж үйлдвэрийн танхим гэсэн байна. Энэ хоёр чинь өөр институци шүү дээ. Энэ Ариунзаяагийн хариулт биш байна. Үүнийг Эдийн засгийн байнгын хороон дээр дахиж хэлэлцвэл яадаг юм бэ? Эдийн засгийн байнгын хорооны даргаас асууж байна.  

Д.Дамба-Очир: - Энэ статистикийн, Жавхлан гишүүн та энэ 3 албан тушаалыг бид нар мэдээд өөрсдөө оруулаад байгаа юм алга байна. Өмнө нь 2004 оноос хойш явж ирсэн уламжлалаараа ийм албан тушаалуудыг оруулдаг юм байна лээ. Засгийн газар ч мөн оруулдаг юм байна лээ. Өөрөө санал дэвшүүлээд үүн дээрээс нь Худалдаа аж үйлдвэрийн танхимыг хасаад гэдэг юм уу, Улсын Их Хурлын Эдийн засгийн байнгын хорооны ахлах зөвлөхийг нь хасъя гэвэл хасаад явуулчих. Асуудал байхгүй. Оронд нь та нэр дэвшүүлээд тавьчих, тийм болно би явна гэвэл. Бид нар нэр дэвшүүлэх асуудлыг нь хэлэлцээд явж байгаа байхгүй юу. Энэ чинь бид нар шинээр юм уу, хүн томилоод сүйд болоод байгаа юм ерөөсөө байхгүй. Албан тушаалаараа явдаг юм байна лээ. Наадах чинь дээрээс нь энд шийдвэр гаргаад ч юм уу, цалин мөнгө аваад явж байгаа юм ерөөсөө байхгүй юм байна лээ. Хүчээр албан тушаалаар нь аваачаад тэр зөвлөл гэдгийг байгуулж байгаа учиртай юм. 
Асуултаа дуусгая. Үг хэлэх гишүүд байна уу? Асуултыг тасалъя. Үг хэлэх гишүүдийг Баттөмөр, Жавхлан гишүүнээр тасаллаа. 
Б.Жавхлан: - Үндэсний статистикийн хорооны энэ асуудал болгон Эдийн засгийн байнгын хороон дээр чухал шүү. Бид статистикаас гаргадаг тоон мэдээлэл, бичиг баримтууд илүү ач холбогдолтой, нийгэм тэр чигээрээ хэрэглэдэг болоход Эдийн засгийн байнгын хорооны ажил маш чухал үүрэгтэй гэж би бодож байна. Түүнээс энд цалин мөнгө ерөөсөө яриагүй. Цалин авахгүй ч ажиллаж болно шүү дээ. Тийм учраас гаргаж байгаа энэ эдийн засгийн статистикийн гаргаж байгаа үзүүлэлтүүд мэдээллүүдийг улам чанаржуулах, дээрээс нь Их Хуралтай сайн холбож өгөхөд Эдийн засгийн байнгын хорооноос санал болгох хүмүүс нь илүү их үүрэгтэй гүүр болж ажиллах ёстой гэж бодож байна. 
Та сая өнөөдрийг хүртэл тэрийг хэлэлцээд яваад ирсэн зарчим алга байна гэж байна. Тэгвэл хуульд нь тийм боломж байгаа бол одоо бид яагаад тэр хүмүүсийг ач холбогдол өгч хэлэлцэж болдоггүй юм бэ? Би үүнийг сая л харлаа. Тийм учраас би дотроо хүн бодсон юм алга. Би зарчмыг нь ярьж байна. Бид нар Эдийн засгийн байнгын хороон дээр энэ аягүй чухал ач холбогдолтой шүү дээ. Үндэсний статистикийн газрыг бид Эдийн засгийн байнгын хороогоор дамжуулаад Их Хурлаар дамжуулаад олон нийтэд энэ мэдээллийг хэрэглэх зарчмыг нь бид нар зөв хүргэх, зөв сургах ач холбогдлоо бид нар ойлгож үүн дээрээ акцент өгөх ёстой гэж бодож байна. Тэгэхээр энэ гурвыг Эдийн засгийн байнгын хорооноос хэрвээ дэвшүүлдэг юм бол тэрийг нь Эдийн засгийн байнгын хороон дээр тэр хүмүүсээ хэлэлцэх ёстой. Албан тушаалаар нь ярьж байгаа бол албан тушаалтнуудаар нь хэлэлцэх ёстой гэж бодож байна. 
Д.Дамба-Очир: - Горимын санал байгаа бол тэрийгээ гаргаад өг л дөө. Тэгэхгүй бол одоо хуулиараа явж байгаа нь энэ шүү дээ. Харин хуулиараа явж байгаа юм. 3 албан тушаал гэж байгаа. Албан тушаалаараа явж байгаа. Үүн дээр горимын санал байвал тэрийгээ гаргаад байх. Горимын санал байгаа бол тэрийгээ гаргаад байх. Яг горимын санал байхгүй бол би мэдэхгүй байна. Санал хураалгаад явъя л даа. Баттөмөр гишүүн. Горимын саналаа гарга. Жавхлан гишүүний микрофон өгье. Албан тушаал дээр нь горимын санал гаргаад. 
Б.Жавхлан: - Үндэсний статистикийн тухай хуульд заасны дагуу хорооных нь 3 гишүүнийг Эдийн засгийн байнгын хорооноос томилдог. Тийм учраас Эдийн засгийн байнгын хороон дээр урьдчилж 3 албан тушаалтан нэр дэвшүүлэх хүмүүсээ хэлэлцье гэсэн горимын саналтай байна. Энэ тогтоолын төслийг хэлэлцэхийг хойшлуулъя. 
Д.Дамба-Очир: - Ямар нэгэн санал байгаа бол тэр саналуудаа өг л дөө энэ 3 хүн дээр аль дээр нь өгөх юм бэ? Хэлэлцээд явж байна шүү дээ. Баттөмөр гишүүн.
Б.Баттөмөр: - Энэ статистикийн хорооны зөвлөлийн бүрэлдэхүүнийг бид нар зөв сонгох ёстой. Яах вэ, ер нь Засгийн газар 2004 он, 2008 он, 2014 онуудад л шинэчилж байсан юм байна л даа. Засгийн газрын саналаар гаргаж байсан хүмүүс нь хамгийн сүүлд 2014 онд Ерөнхий сайдын зөвлөх, Сангийн яамны Төрийн нарийн бичгийн дарга, Хөгжлийн яамны Төрийн нарийн бичгийн дарга гэсэн ийм 3 хүн томилж байсан. Энэ удаа бол юу вэ гэхээр Засгийн газрын дэд дарга гээд нэг шат ахиулаад нөгөө хоёр нь үндсэндээ байж байгаа юм байна. Манай Их Хурлаас үндсэндээ Монголбанкны дэд ерөнхийлөгч, Эдийн засгийн байнгын хорооны ахлах зөвлөх, тэгээд Худалдаа аж үйлдвэрийн танхимын ерөнхийлөгч гээд ийм хүмүүс. Үндсэндээ зарчмын юм алга л байна. 
Хэр зэрэг үүрэгтэй оролцдог юм бэ? Үндэсний статистикийн газрын бодлого шийдвэрийг боловсруулахад хэр зэрэг өмнөх жилүүдэд үүрэгтэй оролцож байсан юм бэ тэр нь чухал байна. Ариунзаяа дарга санал хэлсэн юм уу, үгүй юу? Хуучин бид улс төрчид статистик уншихгүй байж болно, рейтингээ заавал уншиж байх ёстой гэдэг үг байдаг. Орчин үед рейтингээ уншихгүй байж болно, статистик заавал уншиж бай гэж. Өөрөөр хэлбэл, статистикийг зөв уншиж чадвал тэр хүн өөрөө рейтинг нь тодорхой болдог. Энэ утгаараа юу вэ гэхээр сайн ач холбогдол өгч ажиллах нь зүйтэй.
Манайхаас Монголбанкны дэд ерөнхийлөгч, ахлах зөвлөх энд байна, нөгөө Худалдаа аж үйлдвэрийн танхимын дарга нь зөвшөөрч байгаа юм уу? Үүнийг албан ёсоор зөвшөөрсөн юм уу? Тийм учраас үүн дээр сайн ач холбогдол өгч хандах ёстой. Зүгээр хуулийн заалтыг хэрэгжүүлж хэдэн хүн томилох биш, хэчнээн цалингүй ч гэсэн энэ статистикаас гарч байгаа шийдвэр, статистикийн байгууллагын шинэчлэл энд чухал ач холбогдолтой зүйл гэж ингэж ойлгож байна. 
Д.Дамба-Очир: - Жавхлан гишүүний гаргасан саналаар тогтоолын төслийг хойшлуулъя гэсэн санал хураалт явуулъя. 
61.5 хувиар горимын санал дэмжигдэж байна. Тэгэхээр тогтоолын төслийг хойшлуулъя. 
Дөрөв. Ажлын хэсэг байгуулах тухай 
Ажлын хэсэг байгуулж байгаа Байнгын хороон дээр. Дэлхийн улс орнуудын эдийн засгийн харилцаанд шинээр нэвтэрч байгаа блокчэйн технологид суурилсан крипто валют хиймэл оюун ухааны талаар Засгийн газарт чиглэл өгөх шийдвэрийн төсөл боловсруулах ажлын хэсгийг байгуулах санал гаргасан Жавхлан гишүүн. Тэгээд ажлын хэсгийг Байнгын хороон дээрээ байгуулж байна. Ажлын хэсгийн ахлагчаар Жавхлан гишүүн, гишүүдээр Ж.Ганбаатар, З.Нарантуяа, Б.Ундармаа, Л.Элдэв-Очир гишүүнийг ажлын хэсэгт оруулж байна. 
Асуулттай гишүүд нэрсээ өгье. Асуултаа асуугаад явчих нэрсээ өгчих. Микрофонгүй ярья гэж үү? Баттөмөр гишүүнээр асуултыг тасаллаа. Болорчулуун гишүүн үгээ хэлье, асуултаа асууя. 
Х.Болорчулуун: - Крипто валют хиймэл оюун ухаан гээд ийм юм сүүлийн үед их явж байна л даа. Энэ бол үндсэндээ цаанаа эзэн биегүй валют шүү дээ. Ямар нэг юмаар доллар бол алтаар баталгааждаг бол энэ бол тийм юм байхгүй. Тэгэхээр энэ сүүлдээ луйвар болох вий. Дампууралд хүрэх вий гэдэг болгоомжлол байгаа юм л даа. Ялангуяа энэ валютын үнийн хэлбэлзэл маш их хэлбэлзэж байна. Энэ чинь маш осолтой гэдгийг харуулж байгаа юм. Тэгэхээр үүний талаар Их Хурлын Байнгын хороо ажлын хэсгийг гаргаад ажиллаад хуралдаад байх нь зохисгүй гэж бодож байна. Ийм л саналтай байна. 
Д.Дамба-Очир: - Тэгэхээр Болорчулуун гишүүн санал гаргавал яасан юм бэ? Түр азная, хойшлуулъя гэсэн. Жавхлан гишүүн үгээ хэлчих. 
Б.Жавхлан: - Өнөөдөр оруулаад ирэх байсан юм уу? Би тэгж бодсонгүй. Уг нь Эдийн засгийн байнгын хорооны гишүүдтэйгээ нэг бүрчлэн уулзаад үүнийг танилцуулаад тэгээд ажлын хэсэгт орж ажиллахгүй юу гэдгийг ярилцаад тэгээд нэг тойрсны дараа уг нь Байнгын хороогоор оруулъя гэж бодож байсан юм. Саяын Болорчулуун гишүүний ч тэр, манай Чойжилсүрэн гишүүний ч тэр болгоомжилж байгаа асуудал зөв. Би санал нэг байна. Энэ чинь чиглэл өгөх төсөл бэлтгэх ажлын хэсэг юм. Үүн дээр хэлэлцүүлэг хийгээд сая Төв банкнаас ч гэсэн бас болгоомжлуулах чиглэл гарч байна лээ. Болгоомжлох юм дээрээ болгоомжилно. Төр өөрөө ээлтэй байх юм дээрээ бид ээлтэй байх ёстой. Ямар хэлбэрээр ээлтэй байх юм бэ, ямар хэлбэрээр дэмжих юм бэ, алийг нь болгоомжлуулах юм бэ? Алийг нь илүү хууль журмын хүрээнд оруулж ирж хяналтдаа байлгах ёстой юм бэ энэ юмнуудаа судалж үүн дээрээ чиглэл өгөх энэ ажлыг эхлүүлэх ийм санаачилга юм байгаа юм. Эдийн засгийн байнгын хороо гишүүдтэйгээ ахиж нэг уулзах хэрэгтэй байгаа юм. Тэгээд энэ удаа хойшлуулж өгнө үү гэсэн хүсэлт байна.  

Д.Дамба-Очир: - Тэгэхээр горимын санал гаргая. Жавхлан гишүүн санаачилга гаргаад би тэрийг нь Эдийн засгийн байнгын хороо дэмжээд явж байгаа юм. Гишүүдтэйгээ уулзах асуудал бол таны асуудал. Байнгын хороогоороо хэлэлцүүлэх асуудал бол гишүүдийнхээ гаргаж байгаа саналыг Байнгын хороон дээр хэлэлцээд явж байна. Тэгэхээр Жавхлан гишүүн горимын санал гаргачих. 
Б.Жавхлан: - Өнөөдөр хэлэлцэж өгсөнд баярлалаа. Нэг удаа хойшлуулж өгнө үү.
Д.Дамба-Очир: - Жавхлан гишүүний хойшлуулъя гэдэг горимын саналаар санал хураалт явуулъя. Тийм байна лээ. 
Уг санал 69.2 хувиар дэмжигдлээ. Тэгээд өнөөдрийн Эдийн засгийн байнгын хорооны хэлэлцэх асуудал үүгээр дуусаж байна. Гишүүддээ баярлалаа. 
Дууны бичлэгээс буулгасан:

